
O‘zbekiston —  
kelajagi  
buyuk  
davlat

Unda O‘zbekiston va Markaziy Osiyo mintaqasi 
istiqboli uchun muhim masalalar yuzasidan 
suhbatlashildi.

Jumladan, dengiz yo‘li orqali savdo aloqalarini 
rivojlantirish, O‘zbekistonning iqtisodiy va ijtimoiy 
taraqqiyoti, kelgusidagi rejalari haqida fikr almashildi.

Shun ingdek ,  O ‘zbek is tonn ing  so ‘ngg i 
yillarda qo‘shni davlatlar bilan o‘zaro yaxshi 
munosabatlarining ko‘lami kengayayotgani, 
mintaqadagi iqlim o‘zgarishi, ekologik muammolarga 
qaratilayotgan e’tibor va yechimlar, qishloq 
xo‘jaligidagi innovatsion loyihalarni amalga oshirish, 
onlayn savdo tizimini rivojlantirish, tranzit yo‘llarining 
xavfsizligi masalalariga e’tibor qaratildi.

Muloqot davomida Markaziy Osiyo mintaqasidagi 
tashqi savdo, transport va kommunikatsiya sohalari 
hamda bu borada xalqaro darajada amalga oshirilishi 
lozim bo‘lgan vazifalar muhokama qilindi.

 “Xalq so‘zi”.

Shu jihatdan ham amalga 
oshir i layotgan t iz imli  va 
dadil islohotlar natijasida 
milliy saylov qonunchiligi 
va amaliyot i  demokrat ik 
ta lablar  va umume’t i rof 
etilgan xalqaro standartlarga 
moslashtirilib, fuqarolarning 
o‘z xohish-irodasini yanada 
faol va erkin ifoda qilishga 
qaratilgan huquqiy kafolatlari 
kengaytirilmoqda. Xususan, 
bu  ho la t la r  say lov la rn i 
tashkil etish va o‘tkazish 
bilan bog‘l iq qonunchil ik 
normalari  va talablarida 
ham o‘z i fodasini topib, 
yangilangan konstitutsiyaviy-
huquqiy sharoitlarda amalga 
oshirilayotgan keng ko‘lamli 
islohotlarni yangi bosqichga 
olib chiqdi.

Binobarin, saylovlarning 
mamlakat hayotidagi o‘rni va 
ahamiyati e’tiborga olingan 
holda shu yil 27-oktabrda 
vakillik organlariga bo‘lib 
o‘tadigan saylovlar “Mening 
tanlovim — obod Vatanim” 
shiori ostida o‘tkaziladigan 
bo‘ldi. Bu galgi saylovlar 
mutlaqo yangi konstitutsiyaviy-
huquqiy sharoitlarda bo‘lib 
o‘tadi. Zero, yangi tahrirdagi 
Konst i tu ts iyaga asosan 
yangi saylanadigan Oliy 
Majlis Qonunchilik palatasi 
kengaytir i lgan vakolatlar 
asos ida  ish  bosh layd i . 
Qolaversa, amalga oshirilgan 
islohotlar natijasida mahalliy 
Kengashlarning boshqaruv 
tizimi isloh etildi. Natijada 
h o k i m l a r n i n g  m a h a l l i y 
K e n g a s h g a  r a h b a r l i k 
amaliyoti bekor qilindi. Bu, 
o‘z navbatida, hokimiyat 
vakolat lar in ing bo‘ l in ish 

O ‘ tgan  dav rda  ama lga 
oshirilgan ishlarga to‘xtaladigan 
bo‘lsak, 2020-yil 14-sentabrda 
yangi tahrirda qabul qilingan 
“Mahall iy davlat hokimiyati 
to‘g‘risida”gi Qonun asosida 
mahalliy Kengashlarda doimiy 
asosda ishlovchi kotibiyatlar 
faoliyati yo‘lga qo‘yildi. Bugungi 
kunda kotibiyatlar tomonidan 
mahalliy Kengashlardagi 6 ming 
350 dan ziyod deputatlarga 
tashkil iy, axborot-tahli l iy va 
boshqa yo‘nalishlarda xizmat 
ko‘rsatib kelinmoqda.

Uchrashuv

O‘zbekiston 
va Markaziy 

OsiYo mintaQasi 
istiQboli 

muHokamasi
Oliy Majlis Senati Raisi Tanzila Norboyeva 

Birlashgan Millatlar Tashkiloti Bosh 
kotibining oliy vakili Fatima Rababxonim 
bilan uchrashdi.

MaHalliy Kengashlar faoliyatida yangicha Yondashuv

Mushohada

Mamlakatimiz parlamenti yuqori palatasi tomonidan 
xalq deputatlari mahalliy Kengashlariga amaliy-uslubiy 
ko‘maklashish, ular faoliyat samaradorligini oshirish 
borasida tizimli ishlar olib borilmoqda. Xususan, Oliy 
Majlis Senati Kengashining 2020-yil 3-fevraldagi qarori 
bilan Mahalliy hokimiyat vakillik organlari faoliyatini 
kuchaytirishga ko‘maklashuvchi komissiya tashkil 
qilingani va mazkur tuzilma tomonidan keng ko‘lamli 
ishlar olib borilayotgani bu borada muhim ahamiyat kasb 
etmoqda.

Nuqtai nazar

Deputatlikka nomzod 
qanday talablarga javob 

berishi kerak?
Yurtimizda davlat va jamiyatni modernizatsiya 

qilishga yo‘naltirilgan tub islohotlar davom 
ettirilmoqda. Bundan ko‘zlangan maqsad 
xalqimizning Yangi O‘zbekistonni barpo qilish 
bo‘yicha xohish-irodasini ro‘yobga chiqarish, har 
jihatdan yetuk avlodni tarbiyalash, kuchli iqtisodiyotni 
shakllantirish, adolat, qonun ustuvorligi, xavfsizlik va 
barqarorlikni ta’minlashdan iborat.

prinsipini mahalliy darajada 
tatbiq et ishga, mahal l iy 
K e n g a s h l a r  f a o l i y a t i 
samaradorligini, hokimlarning 
xa lq  vak i l l a r i  o l d i dag i 
mas’uliyatini oshirishga olib 
keladi.

Va h o l a n k i ,  b u g u n g i 
g loba l lashgan dunyoda 
aholi ishonchini qozonish 
va jamiyatni boshqarish 
o‘ta murakkab siyosiy va 
huquqiy masalaga aylanib 
borayotgan bir vaqtda milliy 
vakil l ik organlari jamiyat 
eht iyoj lar in i  qondir ishga 
xizmat qiladigan, davlat va 
millatning tafakkuri markazi 
bo‘lmog‘i darkor. Chunonchi, 
aynan vakillik organlari jamiyat 
ravnaqi va aholi manfaatlari 
yo‘lida muayyan g‘oyalar, 
manfaat lar,  mafkura va 
qarashlar to‘qnashadigan 
va ularning eng maqbulini 
tanlashga imkon beradigan 
siyosiy maydonga aylanishi 
taqozo etiladi. Buning uchun 
vakillik organlari o‘z faoliyatida 
erkin, adolatli va albatta, faol 
bo‘lishi kerak. Zotan, amalga 
oshirilgan konstitutsiyaviy 
islohotlarni hayotga faol tatbiq 
qilish uchun ham mamlakatga 
kuchli va qobiliyatli vakillik 
organlarini shakllantirish kerak 
bo‘ladi. Bularning barchasi, 
avvalo,  bo‘ l ib o ‘ tadigan 
saylovlarda saylanadigan 
nomzodlarning kelgusidagi 
faoliyatiga bevosita bog‘liq 
hisoblanadi. Bu esa siyosiy 
pa r t i ya la rdan  muayyan 
si fat  va ta lablarga ega 
bo‘lgan munosib shaxslarni 
deputatlikka nomzod sifatida 
ko‘rsatishni taqozo 
qiladi. 2

Dzyudochi Sherzod Namozov finalda raqibini 
mag‘lubiyatga uchratib, oltin medalni qo‘lga kiritgan 
edi. Bu hamyurtimizning Paralimpiya o‘yinlaridagi 
ikkinchi chempionligi bo‘ldi.

Yengil atletika bo‘yicha yadro uloqtirish bahslarida 
Husniddin Norbekov 16.82 metr natija qayd etib, 
birinchi o‘rinni egalladi. Shu tariqa, u uchinchi bor 
Paralimpiya o‘yinlari g‘olibi bo‘lgan ilk o‘zbekistonlik 
sportchiga aylandi.

Davlatimiz rahbari suhbatda ularning irodali 
kurashlarini hayajon bilan kuzatganini, Vatanimizga 
navbatdagi ol t in medal larni  kel t i rganidan 
xursandligini ta’kidladi. Xalqimiz nomidan 
sportchilarni samimiy qutlab, ularning murabbiylari 
va ota-onasiga tashakkur aytdi.

Chempionlar yuksak e’tibor va doimiy qo‘llov 
uchun minnatdorlik bildirdi.

O‘zA.

PREZIDENT 
PARALIMPIYA O‘YINLARI 
CHEMPIONLARI BILAN 

SUHBATLASHDI
Prezident Shavkat Mirziyoyev 

Parijda bo‘lib o‘tayotgan 
Paralimpiya o‘yinlarining keyingi 
kunlarida muvaffaqiyat qozongan 
sportchilarimiz bilan telefon orqali 

suhbatlashdi.

—  J a n o b  b o s h  k o t i b , 
S i z n i n g  “ O ‘ z b e k i s t o n 
buyuk islom mutafakkir lari 
va ol imlar i  yurt i ,  tashki lot 
ushbu sohalarda respublika 
b i lan  hamkor l ik  q i l i shdan 
m a n f a a t d o r ” ,  d e g a n 
so‘z lar ingiz  barchamizning 
y o d i m i z d a .  M a m l a k a t i m i z , 
uning zamonaviy taraqqiyoti 
va xalqaro maydondagi o‘rnini 
qanday baholaysiz?

M a h a l l i y  K e n g a s h l a r 
deputatlari namunaviy odob-
axloq qoidalari loyihasi ishlab 
chiqi ldi  hamda Ol iy Maj l is 
Senati Kengashining 2023-
yil 25-martdagi qarori bilan 
tasdiqlandi. 

Shularga mos holda Hukumat 
tomonidan vakill ik organlari 
faol iyatiga doir qonunchil ik 
hujjatlari loyihalarini Oliy Majlis 
Senati bilan kelishish tizimi joriy 
etilgan bo‘lib, ushbu loyihalar 
mahalliy Kengash deputatlari 
bi lan birgal ikda muhokama 

qilinmoqda va tegishli takliflar 
Vazirlar Mahkamasiga kiritib 
borilmoqda.

2021-yi ldan boshlab esa 
Oliy Majlis Senati qo‘mitalari 
tomonidan mahalliy Kengash 
deputatlari uchun qonunchilikdagi 
yangiliklar yuzasidan o‘quvlar 
tashkil etish amaliyoti yo‘lga 
qo‘yildi va har yili 50 ga yaqin turli 
seminarlar o‘tkazib kelinmoqda. 

O‘quv-seminarlarda Yangi 
O‘zbekistonning taraqqiyot 
strategiyasi, Davlat budjeti 
to‘g‘risidagi qonundan tortib, 
soliq siyosatidagi o‘zgarishlar 
va ijtimoiy sohadan tortib “Yashil 
makon” umummilliy loyihasiga 
qadar — barcha yo‘nalish qamrab 
olinmoqda. 

Har  chorakda  maha l l i y 
Kengash deputatlari bilan Senat 
rahbariyati uchrashuvi o‘tkazilib, 
faol iyat yakunlar i  sarhisob 
qilinayotgani va zarur tavsiyalar 
ishlab chiqilayotgani ham ular 
faoliyatini yangicha tashkil etishda 

qo‘l kelayotir. Mahalliy vakillik 
organlari faoliyatini uslubiy 
j ihatdan qo‘ l lab-quvvat lash 
maqsadida bir qator qo‘llanmalar 
tayyorlanib, foydalanish uchun 
mahalliy Kengash deputatlariga 
yetkazib beri lganl igini ham 
alohida aytish zarur.

Shu o‘rinda mamlakatimizning 
yangilangan Konstitutsiyasiga 
muvofiq mahalliy davlat hokimiyati 
vakillik organlariga o‘z faoliyatini 
amalga oshirishda ko‘maklashish 
Oliy Majlis Senatining mutlaq 
vakolati sifatida belgilanganligini 
eslab o‘tish joiz. Negaki, ana shu 
huquqiy yangilanishlardan keyin 
parlament yuqori palatasining 
mazkur yo‘nalishdagi faoliyati 
yanada tezlashdi.

P r e z i d e n t n i n g  2 0 2 4 - y i l 
2-fevraldagi “Mahalliy davlat 
hokimiyati organlari faoliyatining 
samaradorligini oshirish chora-
tadbirlari to‘g‘risida”gi Farmoni bu 
boradagi ishlarga yangicha sur’at 
bag‘ishladi. 

Xususan, musobaqaning “F35” 
klassida yadro uloqtirish bahslarida 
qatnashgan atlet imiz Husniddin 
Norbekov 16.82 metr natija bilan 
Paral impiya rekord in i  o ‘ rnatd i . 
Shu tariqa hamyurtimiz uch karra 
Paralimpiya oltin medalini qo‘lga 
kiritgan o‘zbekistonlik ilk sportchiga 
aylandi.

Erkaklar o‘rtasida “F37” klassida 
disk uloqtirish bahslarida ishtirok 
etgan hamyurtimiz Tolibboy Yo‘ldoshev 
57.28 metr nat i jani  qayd et ib, 
Paralimpiya chempioniga aylandi. Bu 
delegatsiyamiz hisobidagi to‘qqizinchi 
oltin medaldir.

“Parij — 2024”

Parij shahrida davom etayotgan XVII yozgi  
Paralimpiya o‘yinlarining navbatdagi kun bahslarida  

atletlarimiz rekord natija qayd etdi.
Para yengil atletikachimiz Safiya 

Burxanova “F12” klassida yadro 
uloqtirish bahslarida 14.12 metr 
natija ko‘rsatib, kumush medalga 
sazovor bo‘ldi. Sportchimiz bu bilan 
Paral impiya harakat ining yadro 
uloqtirish bahslarida uchinchi bor 
yuqori pog‘onani zabt etdi. Eslatib 
o‘tamiz, S. Burxanova bundan avval 
“Rio — 2016” bahslarida kumush, 
“Tokio — 2020” Paralimpiya o‘yinlarida 
esa oltin medalni qo‘lga kiritgan edi.

“T64” klassida balandlikka sakrash 
bahslariga kirishgan hamyurtimiz 
Temurbek Giyasov esa 2.03 metr 
natija bilan musobaqada uchinchi 

o‘rinni egalladi. Va shu tariqa terma 
jamoamiz hisobiga bronza medalni 
qo‘shib qo‘ydi.

P a r a  d z y u d o  b o ‘ y i c h a 
ayollar o‘rtasida “J2” klassida 57 
kilogrammgacha vazn toifasida final 
bahsida qatnashgan hamyurtimiz 
Kumush Xo‘jayeva yaponiyalik Xirose 
Junkoga qarshi tatamiga chiqib, 
bellashuvni boy berib qo‘ydi va kumush 
medal bilan kifoyalandi.

Shuningdek, Uchqun Quronboyev 
para dzyudo bo‘yicha erkaklar o‘rtasida 
“J2” klassining -73 kg. vazn toifasida 
bronza medal bilan taqdirlandi.

Shunday qilib, hozircha 22 ta medal 

— 9 ta oltin, 7 ta kumush, 6 ta bronza 
jamg‘argan delegatsiyamiz umumjamoa 
hisobida 12-o‘rinni band etib turibdi.

Ahamiyatlisi shundaki, O‘zbekiston 
sport delegatsiyasi bugungi kungacha 
Olimpiya o‘yinlarida ham, Paralimpiya 
o‘yinlarida ham 9 ta oltin medalni qo‘lga 
kiritmagan edi.

Elyor HAYDAROV
(“Xalq so‘zi”).

O‘zbekistonning innovatsiyalar, ta’lim va barqaror rivojlanishga 
qaratayotgan e’tibori IHT maqsadlariga to‘liq mos keladi

Husayn Ibrohim TOHA:

— O‘zbekiston zamini qadimda 
Buyuk Ipak yo‘li bo‘ylab Sharq va 
G‘arb o‘rtasida muhim chorraha 
bo‘lib xizmat qilgan. Savdo-sotiq, 
g ‘ oya la r  hamda  madan i ya t l a r 
a lmash inuv ida  asos iy  vaz i fan i 
b a j a r g a n .  M a d a n i y  c h o r r a h a 
s i f a t i d a g i  b u  n o y o b  m a v q e i 
s iv i l i za ts iya lar  boy meros in ing 
shak l l an i sh i ga  h i ssa  qo ‘ shd i . 
Xususan,  O ‘zbek is ton  ta r i x ida 
x a l q q a  s i n g i b  k e t g a n  m e h r -

oq ibat ,  mehr-muhabbat  hamda 
bunyodkorl ik qadriyat lar ida aks 
etgan turli madaniyatlarning o‘zaro 
bog‘ l iql igi  va uyg‘unl igi  alohida 
mujassam.

O ‘zbek is ton  i s lom meros in i 
as rab -avay lashga  ka t ta  h i ssa 
qo‘shdi. Buni Toshkent, Samarqand, 
B u x o r o  v a  X i v a  s h a h a r l a r i 
tasdiqlaydi. Bu mamlakat islom 
ilm-fanining markazi ham bo‘lib, 
ma’naviyat, fiqh, falsafa, san’at, 

tibbiyot, matematika va tabiiy fanlar 
kabi ilg‘or sohalar rivojiga katta 
hissa qo‘shgan buyuk siymolarga 
beshik bo‘lgan. Xususan, Imom 
Buxoriy, Al-Xorazmiy, Abu Rayhon 
Beruniy, Abu Ali ibn Sino, Mirzo 
Ulug‘bek va boshqa ajdodlaringiz 
jahon intel lektual  taraqqiyot iga 
beqiyos hissa qo‘shgan olimlardir.

Bugung i  kunda  O ‘zbek is ton 
o‘zining noyob islom qo‘lyozmalari 
to ‘p lami  b i lan  mashhur  bo ‘ l ib , 
u l a r n i n g  a k s a r i y a t i  U N E S C O 
Umumjahon  meros i  ro ‘ yxa t iga 
kiritilgan. Bular mamlakatning boy 
intel lektual merosga egal igidan 
darak berad i .  Is lom hamkor l ik 
t a s h k i l o t i  M a r k a z i y  O s i y o 
davlatlari, xususan, O‘zbekiston 
bi lan turl i  sohalarda, jumladan, 
iqt isodiyot ,  s iyosat,  jamiyat  va 
ilm-fan yo‘nalishlarida aloqalarni 
mus tahkamlab  ke lmoqda .  IHT 
m a m l a k a t l a r i  t u r i z m  v a z i r l a r i 

tomonidan Xiva shahri 2024-yilda 
“ I s l o m  d u n y o s i n i n g  t u r i z m 
poytaxti” deb e’lon qilingani ham 
hamkorligimiz nechog‘li rivojlanib 
borayotganidan dalolat.

—  O ‘ z b e k i s t o n n i n g 
sa lohiyat i ,  dunyodagi  eng 
yirik xalqaro tashkilotlardan 
biri, 1,7 milliard aholiga ega 
57 davlatni birlashtirgan IHT 
bilan hamkorlik istiqbollari 
haqida nima deya olasiz? Yangi 
O‘zbekistondagi yaratilayotgan 
imkoniyatlar mazkur tuzilma 
doirasidagi aloqalarga qanday 
ta’sir ko‘rsatmoqda?

— O‘zbekis tonning st rategik 
joylashuvi  va o‘s ib borayotgan 
iqtisodiyotidan kelib chiqqan holda 
IHT bilan aloqalarni chuqurlashtirish 
uchun salmoqli salohiyatga ega. 

O‘zbekiston tashqi siyosatining ustuvor yo‘nalishlari qatorida xalqaro 
tashkilotlar bilan hamkorlikni rivojlantirish alohida ahamiyatga ega. Shu 
ma’noda, mamlakatimiz barqaror rivojlanishga erishish, global tarzda 
do‘stlik va o‘zaro hamjihatlikni mustahkamlashga o‘z hissasini qo‘shish 
orqali yirik mintaqaviy tuzilmalar tarkibida faol pozitsiyani egallab 
kelayotir.

“Dunyo” axborot agentligi Islom hamkorlik tashkiloti bosh kotibi 
Husayn Ibrohim Toha bilan bugungi kunda mazkur tuzilma doirasida 
o‘zaro hamkorlik qanday rivojlanayotgani, bu jarayonda O‘zbekistonning 
o‘rni haqida suhbatlashdi.

Dunyo nigohi

REKORD NATIJA!

Belarus poytaxtida joylashgan “Galleria Minsk” savdo va ko‘ngilochar markazidagi yirik ekranlarda  
O‘zbekiston sayyohlik salohiyatiga bag‘ishlangan videoroliklar namoyishi yo‘lga qo‘yildi.

MaHalliy Kengashlar 
faoliyatida yangicha Yondashuv

Ushbu hujjatga asosan:
– jamiyat va davlat hayotining 

muhim masalalarini hal etishda 
mahalliy vakillik organlarining rolini 
oshirish maqsadida 33 ta funksiya va 
vakolat mahalliy Kengashlarga o‘tkazildi;

– mahalliy Kengashlarning davlat 
organlari hisobot (axborot)larini eshitishga 
doir ayrim vakolat va funksiyalari 10 taga 
birlashtirilgan holda tizimlashtirildi;

– mahalliy Kengashlar zimmasiga 
vazifa va funksiyalar faqat qonun hujjatlari 
bilan yuklanishi belgilab qo‘yildi;

– davlat hokimiyati va boshqaruvi 
organlari tomonidan mahalliy Kengashlar 
faoliyatiga aralashishga yo‘l qo‘yilmasligi 
belgilandi;

– mahalliy davlat hokimiyati organlari 
faoliyatini “Kuchli Kengash, hisobdor va 
tashabbuskor hokim” tamoyili asosida 
tashkil etish yuzasidan qonunchilik 
hujjatlarini takomillashtirishga qaratilgan 
“Yo‘l xaritasi” tasdiqlandi.

Qolaversa, vakillik organlari faoliyatida 
ochiqlik va shaffoflikni ta’minlash hamda 
mahalliy Kengash deputatlari bilan 
fuqarolar o‘rtasida elektron muloqot 
maydonini yaratish maqsadida Raqamli 
texnologiyalar vazirligi bilan hamkorlikda 
“E-kengash” platformasi ishlab chiqildi va 
ishga tushirildi. Hozir ushbu platformada 
mahal l i y  Kengash lar  tomonidan 
imzolangan qarorlar, o‘tkazilgan tadbirlar 
va ular faoliyatiga oid boshqa ma’lumotlar 
e’lon qilib borilmoqda.

O‘z navbatida, mahalliy Kengashlar 
faoliyat samaradorligini oshirishga 
qaratilgan qator namunaviy hujjatlar — 
nizom, tartib va yo‘riqnomalar ishlab 
chiqildi. 

Ular quyidagilardan iborat:
* mahalliy Kengash deputatlarining 

o‘z saylovchilari oldidagi axborot berishi 
yuzasidan namunaviy tartib;

* huquqni muhofaza qiluvchi organlar 
rahbarlari hisobotlarini eshitishning 
namunaviy tartibi;

* mahalliy Kengash kotibiyatlarining 
ichki mehnat tartibi.

Yana bir muhim yangilik sifatida 
mahalliy Kengashlar vakolatlari, vazifalari 
va funksiyalari reestri ishlab chiqilganini 
keltirish mumkin. Unga 150 ga yaqin 
funksiya va vakolatlar kiritilgan bo‘lib, 
mazkur reestr muntazam yangilab 
boriladi.

Joriy yildan boshlab mahallalardagi 
muammolarni hal etish maqsadida 
“Mahalla yettiligi” — Kengash — Senat” 
uch bo‘g‘inli hamkorlik tizimi yo‘lga 
qo‘yildi. 

Bugung i  kunda xa lq  vak i l la r i 
mahallalarda “mahalla yettiligi” bilan 
birgalikda qabullar tashkil qilmoqda, 
aholi muammolarini o‘rganib, ularni 

M a s a l a n , 
b i rg ina b iznes 
uchun to‘siq va 
g‘ovlarni yanada 
q i s q a r t i r i s h 
b o ‘ y i c h a 
b e l g i l a n g a n 
v a z i f a l a r n i 
o l a y l i k .  B u 
b o r a d a 
t a d b i r k o r l i k 
uchun to‘siqlarni 

bartaraf etish maqsadida aholining hayoti 
va sog‘lig‘iga haqiqiy xavf soluvchi mezonlar 
reestri ishlab chiqilishi, unda yo‘q mezon 
bo‘yicha tadbirkor faoliyatini to‘xtatgan 
mansabdor javobgarlikka tortilishi odamlarda 
b iznesga bo‘ lgan isht iyoqni  yanada 
oshirishga xizmat qilishi, shubhasiz.

Bilamizki, avval aynan soliqdan qochish 
uchun tadbirkorlar korxonasini bankrot, 
deb e’lon qilardi. Buni ishbilarmonlar bilan 
suhbatlashgan, ular dardiga quloq tutgan 
odam borki, yaxshi biladi. Mazkur holatga 
qonun ustuvorligini ta’minlash, ayni paytda 
ishbilarmonlarga yengillik berishdek oqilona 
yo‘l orqali chek qo‘yildi.

Bugungi kunda davlat rahbarining 
shaxsan o‘zi tadbirkorlar bilan uchrashib, 
ularning muammolarini tinglayotgani, taklif 
va tavsiyalarini eshitayotgani odamlarda 
tadbirkorlik qilishga katta ishonch uyg‘otdi. 

Ayni chog‘da “mahalla yettiligi” tizimi 

Qayd etilganidek, keyingi yillarda 
korrupsiyaning oldini olish va unga 
qarshi kurashishning huquqiy hamda 
institutsional asoslari takomillashtirilib, 
jamiyatda korrupsiya illatiga nisbatan 
murosasiz muhitni shakllantirishga 
qaratilgan tizimli islohotlar amalga 
oshirilmoqda. 

Davlat organlari va tashkilotlarida 
korrupsiyaga qarshi kurashishning 
zamonaviy mexanizmlari keng joriy etilib, 
ularning faoliyatida ochiqlikni ta’minlash, 
jamoatchilik oldida hisobdorlikni oshirish 
bo‘yicha zarur choralar ko‘rilyapti. 

“O‘zbekiston — 2030” strategiyasida 
korrupsiyaviy omillarni bartaraf etish 
tizimi samaradorligini oshirish, jamiyatda 
korrupsiyaga nisbatan murosasiz 
munosabatni shakllantirishga qaratilgan 
maqsadli ko‘rsatkichlar belgilandi.

Sohada davlat siyosati izchilligini 
ta’minlash maqsadida korrupsiyaga 
q a r s h i  k u r a s h i s h  b o ‘ y i c h a 
2023-2024-yillarga mo‘ljallangan davlat 
dasturi qabul qilindi, ochiq e’lon qilinishi 
lozim bo‘lgan ma’lumotlar ro‘yxati 35 
tadan 40 taga kengaytirildi. 

B u n d a n  t a s h q a r i ,  2 0 2 3 - y i l 
uchun “Transparency International” 
tashkilotining “Korrupsiyani qabul qilish” 
indeksi yangi reytingida O‘zbekiston 
5 pog‘ona ko‘tarilib, indeks bahosida 
qatorasiga o‘n yil davomida barqaror 
o‘sishga erishildi. 

Deputatlikka nomzod qanday talablarga javob berishi kerak?
Deputatlikka nomzodlar uchun 

saylov qonunchiligida muayyan 
talablar belgilab qo‘yilgan bo‘lib, biroq 
jahon standartlari va saylovlarga oid 
qoidalariga ko‘ra umumiy saylov huquqi 
muayyan holat va shart-sharoitlarga ko‘ra 
cheklanishi mumkin. Bunday cheklovlar 
sifatida yosh, fuqarolik, mamlakat hududida 
muayyan vaqt yashash muddati, muayyan 
turdagi jinoyatlar uchun hukm qilinganlik 
kabilarni ko‘rsatib o‘tish mumkin. Shu 
nuqtayi nazardan, O‘zbekiston Respublikasi 
saylov qonunchiligida vakillik organlariga 
saylanadigan deputatlikka nomzodlar 
uchun ham ma’lum bir talablar belgilab 
qo‘yilgan. Ya’ni, Saylov kodeksining 71 
va 90-moddalariga ko‘ra vakillik organlari 
deputatligiga nomzodlar quyidagi talablarga 
javob berishlari shart bo‘ladi, ya’ni:

1) Qonunchilik palatasi deputatligiga 
nomzod saylov kuni 25 yoshga to‘lgan 
bo‘lishi, mahalliy Kengashlar deputatligiga 
nomzod esa saylov kuni 21 yoshga to‘lgan 
bo‘lishi kerak;

2) deputatlikka nomzodlar bevosita 
saylovgacha kamida 5 yil O‘zbekiston 
Respublikasi hududida muqim yashayotgan 
bo‘lishlari lozim;

3) deputatlikka nomzodlar, o‘z navbatida, 
O‘zbekiston Respublikasi fuqarosi bo‘lishlari 
shart;

4) nomzodlar qonun bilan belgilangan 
muayyan harbiylashtirilgan bo‘linmalarning 
xodimlari  yoki diniy tashki lot lar va 
birlashmalarning professional xizmatchilari 
bo‘lmasligi lozim;

5) deputatlikka nomzodlar agar og‘ir yoki 
o‘ta og‘ir jinoyat sodir etgan bo‘lsa, uning 
uchun sudlanganlik holati tugagan yoxud 
sudlanganligi olib tashlangan bo‘lishi talab 
etiladi.

Ayni damda vakillik organlari deputatligi 
uchun saylovda qatnashish uchun 
nomzodlarga bunday talablarning qo‘yilishi 
bejiz emas, albatta. Ularni muayyan 
sabablar bilan izohlash mumkin.

B i r i n c h i d a n ,  v a k i l l i k  o r g a n l a r i 
deputat l ig iga qo‘y i lgan yosh senzi 
talabi. Mazkur talab Saylov kodeksining 

4-moddasidagi umumiy saylov huquqi 
prinsipining muhim tarkibiy qismi bo‘lib, 
saylov kuni 25 yoshga to‘lgan shaxs 
Qonunchilik palatasi deputatligiga yoki 
saylov kuni 21 yoshga to‘lgan shaxs 
esa mahall iy Kengash deputatl igiga 
saylanish huquqiga ega ekanl ig in i 
anglatadi. Vakillik organlari deputatligi 
uchun o‘rnatilgan ushbu yosh senzlari 
qonun chiqaruvchi tomonidan eng maqbul 
yosh etib belgilangan bo‘lib, chunki bu 
yoshda inson har tomonlama shakllanadi. 
Negaki, shaxs shu yoshga to‘lgach o‘z 
mustaqil pozitsiyasiga ega bo‘lib, unda 
muhim qarorlarni qabul qilish ko‘nikmasi 
shakllangan bo‘ladi. Chunonchi, vakillik 
organlari oldiga qo‘yilgan vazifalarni amalga 
oshirishda muayyan yosh va tajriba muhim 
ahamiyatga ega.

Ikkinchidan, vakillik organlari deputatlik 
o‘rinlari uchun saylanuvchi nomzodlar 
bevosita saylov kuniga qadar kamida 5 yil 
O‘zbekiston Respublikasi hududida muqim 
yashayotgan bo‘lishi lozim. Nomzodlar 
uchun qo‘yiladigan ushbu talab, ayni 
paytda ularning xalq bilan hamnafas 
bo‘lish darajasini belgilaydi. Chunki 5 yil bir 
inson uchun mamlakatdagi o‘zgarishlar va 
shart-sharoitni yaxshi bilishi, shiddat bilan 
o‘zgarayotgan hozirgi zamonda u yoki bu 
ishni amalga oshirish uchun masalaning 
negiziga yetib borish uchun muayyan 
joyning o‘ziga xos xususiyatini anglab 
yetishi, ijtimoiy-iqtisodiy rivojlanishidan 
boxabar bo‘lishi uchun yetarli muddatdir. 
Shuning uchun mamlakatning muayyan 

hududida yashayotgan aholi bilan hamnafas 
bo‘lgan, ular bilan bir sharoitda yashagan 
insonning deputatlikka nomzod sifatida 
ko‘rsatilishi mantiqan to‘g‘ri.

Uchinchidan, deputatlikka nomzod 
O‘zbekiston Respublikasi fuqarosi bo‘lishi 
kerak, degan talabga to‘xtalib o‘tsak. Bu 
ham juda muhim talablardan biri, chunki 
muayyan mamlakatda qonun chiqaruvchi 
hokimiyatni amalga oshirish hamda joylarda 
qonunlar va boshqa normativ-huquqiy 
hujjatlar ijrosini ta’minlash, ijtimoiy-iqtisodiy 
rivojlantirish jarayonlarini boshqarish 
uchun shu davlatning fuqarosi bo‘lish talabi 
muhim ahamiyatga ega. Saylov va siyosiy 
jarayonlarda fuqarolik masalasining yana 
bir muhim jihati shundaki, bu mamlakatning 
keyingi taqdiri bilan bevosita bog‘liq. Faqat 
shu yurt fuqarosi mamlakat taqdiri haqida 
ko‘proq qayg‘uradi. Holbuki, yangi tahrirdagi 
O‘zbekiston Respublikasi Konstitutsiyasi 
32-moddasiga muvofiq jamiyat va davlat 
ishlarini boshqarishda bevosita hamda o‘z 
vakillari orqali ishtirok etish huquqiga faqat 
O‘zbekiston Respublikasining fuqarolari 
ega. Shuning uchun qonunchilikda nafaqat 
nomzod ko‘rsatishda, balki saylovda ishtirok 
etish, ovoz berish uchun ham fuqarolik 
talabi belgilangan. 

To‘rtinchidan, O‘zbekiston Respublikasi 
Qurolli Kuchlarining harbiy xizmatchilari, 
O‘zbekiston Respublikasi Davlat xavfsizlik 
xizmatining, Milliy gvardiyaning, Ichki 
ishlar vazirligining, Bojxona qo‘mitasining, 
boshqa harbiylashtirilgan bo‘linmalarning 
xodimlari, shuningdek, diniy tashkilotlar va 
birlashmalarning professional xizmatchilari 
vakillik organlari deputatligiga nomzod 
etib ro‘yxatga olinmaydi. Shuningdek, 
sudyalar, prokuratura organlarining va ijro 
etuvchi hokimiyat organlarining mansabdor 
shaxslari (bundan viloyat, tuman va 
shahar hokimlari mustasno) deputat 
etib saylangan taqdirda, egallab turgan 
lavozimidan bo‘shash to‘g‘risida ariza 
berish sharti bilan mahalliy Kengashlar 
deputatligiga nomzod etib ro‘yxatga olinadi. 
Chunki bo‘lajak deputat ijro hokimiyati 
organlarida faoliyat olib bormasligi darkor, 
boisi deputatning asosiy vazifalaridan biri 

ijro etuvchi hokimiyat organlari faoliyatini 
nazorat qilish bilan bog‘liq bo‘ladi, bu esa 
mazkur faoliyatda manfaatlar to‘qnashuvini 
keltirib chiqaradi.

Shuningdek, deputatl ikka nomzod 
etib, diniy tashkilotlar va birlashmalarning 
professional xizmatchi lar i  ro‘yxatga 
olinmasligiga sabab yangi tahrirdagi 
Konst i tuts iyamizning 75-moddasida 
belgilangan diniy tashkilotlarning davlatdan 
ajratilganligi, davlat diniy tashkilotlarning 
faoliyatiga aralashmasligiga oid qoida bilan 
bog‘liq. Mazkur qoida asosida davlat, diniy 
tashkilotlar faoliyatiga aralashmagani kabi 
diniy tashkilotlar va ularning xizmatchilari 
ham davlat siyosatiga aralashmaydi.

Beshinchidan, Saylov kodeksining 
71 va 90-moddalariga muvofiq sodir 
etilgan og‘ir yoki o‘ta og‘ir jinoyati uchun 
sudlanganlik holati tugallanmagan yoxud 
sudlanganligi olib tashlanmagan fuqarolar 
ham vaki l l ik organlari  deputatl igiga 
nomzod etib ro‘yxatga olinmaydi. Ushbu 
taqiqlovchi normaning mohiyati ko‘pchilik 
uchun tushunarli. Sababi vakillik organlari 
deputatlik o‘rinlari mas’uliyatli va mamlakat 
rivoji va kelajagini belgilashda ishtirok 
etuvchi muhim lavozim hisoblanadi. Unga 
ko‘rsatilayotgan nomzodlar og‘ir yoki o‘ta 
og‘ir jinoyat sodir etmagan va bunday 
jinoyati uchun qonunda belgilangan tartibda 
sudlanganlik holati tugallangan yoxud olib 
tashlangan bo‘lishi shart. Chunki bunday 
yuksak martabaga saylanadigan nomzod 
munosib xulq-atvori, intizomi, mas’uliyati, 
jamiyatdagi obro‘-e’tibori, ibratli hayot yo‘li 
bilan namuna bo‘lishi lozim. Bu vakillik 
organlari deputatligiga nomzodning yuksak 
axloqiy va huquqiy madaniyatga egaligini 
namoyon etadigan yana bir muhim mezon 
hisoblanadi.

Yana shuni ta’kidlash kerakki, nomzodlar 
jinsi, irqiy va milliy mansubligi, tili, dinga 
munosabati, ijtimoiy kelib chiqishi, e’tiqodi, 
shaxsiy va ijtimoiy mavqei, ma’lumoti, 
mashg‘uloti turi va xususiyatidan qat’i 
nazar, teng saylov huquqiga ega bo‘ladilar. 
Shuningdek, vakillik organlari deputati 
uchun qayta saylanish yuzasidan taqiq 
mavjud emas, ya’ni ularning vakolat 

muddatlarini cheklashga oid qoidalar 
qonunchilikda nazarda tutilmagan.

Yuqorida ta’kidlanganlar bilan birga, 
ko‘rib chiqilayotgan masalaning yana bir 
alohida jihatiga ahamiyat berish kerakki, u 
ham bo‘lsa vakillik organlari deputatligiga 
nomzodlar uchun qo‘yiladigan talablarning 
sifat jihatlari hisoblanadi. Ammo amalda 
deputatlikka nomzod qanday sifatlarga 
javob berishi kerakligiga oid talablar 
qonunchilikda belgilanmagan. Shunday 
bo‘lsa-da, deputatlikka nomzod sifat 
ko‘rsatkichlari uning bo‘lajak saylovda 
s a y l o v c h i l a r  t o m o n i d a n  q o ‘ l l a b -
quvvatlanishining asosiy mezoni sifatida 
hamda qonun normalari bilan deputatlar 
oldiga qo‘yilgan vazifa va vakolatlarni 
to‘laqonli va samarali bajarishi uchun 
muhim ekanligi bilan baholanadi.

B i l a m i z k i ,  d e p u t a t n i n g  a s o s i y 
vazifalaridan biri davlat tuzilmalarida 
fuqarolarning manfaatlarini ifodalashdan 
iborat bo‘lib, Konstitutsiyada e’lon qilingan 
fuqarolarning huquq va manfaatlarini 
himoya qilish hisoblanadi. Shu bois vakillik 
organlari deputati Qonunchilik palatasi yoki 
mahalliy Kengashlar majlislarida ko‘rib 
chiqilayotgan barcha masala bo‘yicha ovoz 
berish huquqidan foydalanadi. Deputatlar 
O‘zbekiston Respublikasi qonunlarining ijro 
etilishini, tegishli hududlarni rivojlantirish 
das tu r l a r i n i ng  ba ja r i l i sh i  us t i dan 
nazoratni amalga oshirishga, fuqarolar 
huquqlari va qonun bilan muhofaza 
qilinadigan manfaatlarini buzish hollari 
yoki qonunchilikni buzishning boshqa 
hollari ma’lum bo‘lib qolgan taqdirda 
ularga darhol chek qo‘yish choralarini 
ko‘rish talabi bilan tegishli organlar va 
mansabdor shaxslarga murojaat etish va 
boshqa muhim huquqlarga ega bo‘lishadi. 
Qonunchilik palatasining deputati esa, ayni 
paytda qonunchilik tashabbusi huquqiga 
ham ega.

Shu bilan birga, deputatlar davlat 
o rgan lar i  mansabdor  shaxs la r iga , 
qoida tariqasida, tegishli saylov okrugi 
saylovchilarining huquqlari va qonuniy 
manfaatlarini ta’minlash bilan bog‘liq 
masalalar yuzasidan asoslantir i lgan 

tushuntirish berish yoki nuqtayi nazarini 
bayon etish talabi bilan so‘rov yuborishga 
haqlidir. Bu esa, o‘z navbatida, vakillik 
organlari deputatl igiga nomzodlarga 
umumiy talablar bilan birga sifat jihatdan 
ham jiddiy talablarni qo‘yadi. Shu bois 
bugungi kunda jamiyatda siyosatchi 
shaxsiy va ishbilarmonlik fazilatlari roli ortib 
borayotgan bir vaqtda siyosiy partiyalar 
nomzodlarni tanlashda sifat ko‘rsatkichlari 
va jamoatchil ik talablarini e’t iborsiz 
qoldirmasligi kerak.

D e p u t a t l i k k a  n o m z o d l a r  s i f a t 
ko‘rsatkichlarini ifodalovchi belgilarga 
to‘xtalar ekanmiz, avvalambor, nomzodlar 
halol va yuksak axloqiy sifatlarga ega 
bo‘lishi kerak, chunki halollik odamlar 
orasidagi ijobiy munosabatlarning asosini 
tashkil etadi. Bundan tashqari, nomzod 
hisobdorlik va boshqaruv sifatlariga ega 
hamda ochiq va har doim saylovchilar 
uchun imkonli bo‘lishi lozim. U albatta, 
istiqbolli, innovatsion va yangicha fikrlash 
ko‘nikmalariga ega bo‘lishi, o‘z elektorati 
manfaatlarini himoya qiluvchi “himoyachi” 
bo‘la olishi kerak.

Shu bilan birga, deputatlikka nomzodlar 
aholi va hokimiyat o‘rtasida “ishonchli 
vositachi” bo‘la olishi hamda bir vaqtning 
o ‘ z i da  j am iya tdag i  muammo la rn i 
Kengashlar muhokamalar ida jamoa 
e’tiboriga yetkazib, hal qila olishlari, qabul 
qilingan qarorlarni tegishli mansabdor 
shaxslar tomonidan bajarilishini nazorat 
qila olish ko‘nikmalariga ega bo‘lishi lozim. 
Nomzodlar deputat oldiga qo‘yiladigan 
vazifalarni samarali amalga oshirish 
uchun zarur bilim, ko‘nikma, malaka va 
ularni amalda yuqori darajada qo‘llay olish 
ko‘nikmasiga hamda deputatlik vakolatlarini 
amalga oshirishda faol xulq-atvorga ega 
bo‘lishi talab etiladi.

Xulosa o‘rnida shuni aytish lozimki, 
bugungi kunda vakillik organlari yangi 
O‘zbekistonni barpo qilish yo‘lida muhim 
ahamiyat kasb etadi.

Abrorjon OTAJONOV,
Toshkent davlat yuridik universiteti 

professori, yuridik fanlar doktori.

O‘zbekistonning innovatsiyalar, ta’lim va barqaror rivojlanishga 
qaratayotgan e’tibori IHT maqsadlariga to‘liq mos keladi

Infratuzilma mustahkamlanib, 
iqtisodiyot diversifikatsiya qilinar 
ekan, O‘zbekiston Markaziy 

Osiyoda IHTga a’zo davlatlar o‘rtasidagi 
a loqa larn i  o ‘ rnat ishda muhim ro l 
o‘ynashi mumkin. Chunki Kamerunda 
bo‘lib o‘tadigan Tashqi ishlar vazirlari 
kengashining 50-yig‘ilishi mavzusi ham 
IHT doirasida transport va kommunikatsiya 
i n f r a t u z i l m a s i n i  r i v o j l a n t i r i s h g a 
bag ‘ i sh langan in i  h i sobga  o l sak , 
yurtingizning ahamiyati nihoyatda muhim. 
O‘zbekistonning innovatsiyalar, ta’lim 
va barqaror rivojlanishga qaratayotgan 

e’tibori IHT maqsadlari bilan hamohang 
bo‘lib, o‘zaro manfaatli sheriklik va islom 
birdamligi hamda taraqqiyotiga hissa 
qo‘shadi.

Yuqorida ta’kidlaganimdek, O‘zbekiston 
IHT bilan hamkorlikni chuqurlashtirish 
uchun sa lmoql i  sa loh iyatga ega. 
O ‘ zbek i s ton  o ‘ z  i n f r a tuz i lmas in i 
mus tahkamlash  va  iq t i sod iyo t in i 
diversifikatsiya qilishda davom etar ekan, 
mamlakat butun Markaziy Osiyoda Islom 
hamkorlik tashkilotiga a’zo davlatlarni 
bir-biriga bog‘lovchi muhim markazga 
aylanish uchun noyob imkoniyatga ega 

bo‘ldi.
— Islom hamkorl ik tashki lot i 

O‘zbekistonning ushbu tuzi lma 
d o i r a s i d a g i  k o ‘ p  t o m o n l a m a 
aloqalarini rivojlantirish borasidagi 
sa’y-harakatlarini, respublikaning 
tashkilot sammitlarida ilgari surgan 
tashabbuslarini qanday baholaydi?

— IHT O‘zbekistonning tashkilot 
doirasidagi ko‘p tomonlama hamkorlikni 
mustahkamlash va qo‘shma is lom 
faoliyatini kengaytirish borasidagi faol 
sa’y-harakatlarini yuqori baholaydi. 
O‘zbekistonning muloqot va ziddiyatlarni 

tinch yo‘l bilan hal etishga alohida 
e’t ibor qaratayotgani IHT nizomida 
mustahkamlangan tamoyillariga to‘liq mos 
keladi va islom olamida muhim ishtirokchi 
sifatidagi mavqeini mustahkamlaydi. 
Biz O‘zbekistonning IHTning tur l i 
tashabbuslarida faol ishtirok etayotganini 
va muhim tadbirlarni yuqori saviyada 
o‘tkazayotganini yuksak qadrlaymiz. 
Bu respublikaning tashkilot umumiy 
qadriyatlari va maqsadlariga sodiqligidan 
dalolat beradi.

“Dunyo” AA.
Jidda

bartaraf etish yuzasidan ijro organlari 
o ld iga masala lar  qo ‘ymoqda va 
ijrosini nazorat qilib boryapti. Agar 
muammo o‘z vaqtida hal etilmasa, u 
sessiya muhokamasiga olib chiqiladi, 
mutasaddilar hisobotlar i  eshit i l ib, 
tanqidiy muhokama qilinadi.

Parlament nazorati tadbirlari doirasida 
Senat qo‘mitalari va ishchi guruhlari 
tomonidan qonunlar,  hududlarn i 
rivojlantirishga qaratilgan qaror va 
dasturlar ijrosini o‘rganish jarayonlariga 
mahalliy Kengash deputatlari ham faol 
jalb etilmoqda va o‘rganishlarda bevosita 
qatnashib kelmoqda. Bu esa joylardagi 
kamchiliklarni aniqlash va bartaraf qilish, 
respublika darajasidagi masalalarni Oliy 
Majlis Senatiga olib chiqish orqali hal 
etish imkonini berayotir.

S h u  s i n g a r i  s a ’ y - h a r a k a t l a r 
natijasida mahalliy Kengashlar faoliyati 
samaradorligi oshdi, nafaqat son, balki 
sifat jihatdan ham yangi bosqichga 
ko‘tarildi. Endigi vazifa esa yutuqlarni 
yanada ko‘paytirishdan iborat. Va 
bu borada ilk qadamlar qo‘yildi. Gap 
shundaki, davlatimiz rahbarining shu yil 
2-fevraldagi Farmonida O‘zbekistonda 
mahall iy davlat hokimiyati vakil l ik 
organlari faoliyatini 2030-yilga qadar 
rivojlantirish konsepsiyasini ishlab 
chiqish vazifasi belgilangan bo‘lib, Oliy 
Majlis Senati Kengashi qarori bilan 
konsepsiya ishlab chiqilishini tashkil 
etish bo‘yicha komissiya hamda uning 
tarkibida har bir yo‘nalish bo‘yicha 
ishchi guruhlar tuzilgan bo‘lib, bugungi 
kunda loyiha takomiliga yetkazilmoqda.

Ishonamizki, ushbu konsepsiyaning 
qabul qilinishi mahalliy vakillik organlari 
faoliyatini yanada kuchaytirishda hamda 
faoliyat samaradorligini oshirishda 
dasturilamal bo‘lib xizmat qiladi.

Tolibjon MADUMAROV,  
Oliy Majlis Senatining Mudofaa 

va xavfsizlik masalalari qo‘mitasi 
raisi o‘rinbosari, Mahalliy hokimiyat 

vakillik organlari faoliyatini 
kuchaytirishga ko‘maklashuvchi 

komissiya raisi.

1

Qonunchilik palatasida 

Korrupsiyaga qarshi kurashish 
bo‘yicha memorandum imzolandi

Kecha Oliy Majlis Qonunchilik palatasining Korrupsiyaga qarshi kurashish 
va sud-huquq masalalari qo‘mitasi tomonidan O‘zbekiston Respublikasida 
korrupsiyaga qarshi kurashish to‘g‘risidagi milliy ma’ruza dastlabki tarzda 
ko‘rib chiqildi. 

Muhokama davomida deputatlar 
tomonidan kor rups iyaga qarsh i 
kurashish borasida amalga oshirilgan 
ijobiy ishlar qayd etilib, davlat organlari 
va tashkilotlarining korrupsiyaga qarshi 
ichki nazorat tuzilmalari faoliyatida 
manfaatlar to‘qnashuvi bilan bog‘liq 
omil lar to‘ l iq bartaraf eti lmagani, 
davlat xaridlari  tart ib-taomil lar ini 
amalga oshirishda tovarning (ishning, 
x izmatning) boshlang‘ ich narxini 
davlat xaridlarining maxsus axborot 
portalida e’lon qilingan narxlar asosida 
shakl lant ir ishni nazarda tutuvchi 
normativ-huquqiy hujjat loyihasi ishlab 
chiqilmagani tanqid ostiga olindi. 

Yig‘ilishda qo‘mita a’zolari sohada 
yo‘l qo‘yilgan kamchiliklarni bartaraf 
etishga qaratilgan takliflarni ilgari surib, 
milliy ma’ruzani Qonunchilik palatasining 
majlisi kun tartibiga kiritishni maqsadga 
muvofiq, deb topdilar.

Kun tartibidagi masala yuzasidan 
qo‘mitaning tegishli qarori qabul qilindi.

Tadbi r  do i ras ida O‘zbek is ton 
Respublikasi Korrupsiyaga qarshi 
kurashish agentligi hamda Oliy Majlis 
Qonunchilik palatasining Korrupsiyaga 
qarshi  kurashish va sud-huquq 
masalalari qo‘mitasi o‘rtasida o‘zaro 
hamkorlik to‘g‘risidagi memorandum 
imzolandi. 

“Xalq so‘zi”.

Davlat tadbirkorga,  
tadbirkor xalQQa madadkor 

Fikr

Yaqinda Nukus shahrida Prezidentimizning tadbirkorlar bilan ochiq muloqoti 
ko‘tarinki ruhda o‘tdi va amaliy tashabbuslarga boy bo‘ldi. Uchrashuvda erishilgan 
yutuqlar tahlil qilindi, kelgusi rejalar, yangi imkoniyatlar haqida batafsil fikr almashildi. 
Tadbirkorlarga yanada keng imkoniyat yaratish maqsadida muhim yo‘nalishlar 
belgilab olindi. 

joriy etilgani uzoqni ko‘zlab qilingan ish 
ekanl ig in i  hammamiz ko‘r ib,  amalda 
buning ishtirokchisiga aylanib turibmiz. 
Hozir yurtimizning qay bir go‘shasiga 
bormang, mahallalarda issiqxona deysizmi, 
asalarichil ik yoki xizmat ko‘rsatishmi, 
hamma-hammasi shu yerning o‘zida bor. 
Pirovardida odamlar mahallaning o‘zida 
biznesini yo‘lga qo‘yib, oilasi daromadiga o‘z 
ulushini qo‘shyapti. 

Ochig‘i, hozir davlat tadbirkorga, tadbirkor 
esa xalqqa madadkor bo‘lmoqda. Bu, 
o‘z navbatida, aholi bandligini oshirish, 
odamla rn ing  yashash  sha ro i t l a r i n i 
yaxshilash, yangi ish o‘rinlarini yaratish 
va kambag‘allikni qisqartirishga zamin 
yaratyapti.

Davlatimiz rahbari tomonidan shu yil 
30-avgust kuni imzolangan “O‘zbekiston 
Respublikasida xizmat ko‘rsatgan tadbirkor” 
faxriy unvonini ta’sis etish to‘g‘risida”gi 
Qonun esa biznes vakillariga yuksak e’tibor 
va rag‘batning yana bir namoyoni bo‘ldi.

Aytish mumkinki, yurtimiz taraqqiyotiga 
hissa qo‘shadigan, ahol in ing doimiy 
ko‘makchisi va suyanchig‘iga aylangan 
tadbirkorlarni alohida rag‘batlant ir ish 
institutining shakllangani biznes vakillarini 
qo‘llab-quvvatlash barobarida, ularning o‘z 
faoliyatlarini yanada kengaytirish va yangi 
loyihalarni ro‘yobga chiqarishini ta’minlashda 
muhim ahamiyat kasb etadi. 

Mavjuda HASANOVA,
Oliy Majlis Qonunchilik palatasi 

deputati. 

Husayn Ibrohim TOHA:

2024-yil 1-yanvar holatiga yurtimizda faoliyat yuritayotgan barcha mutaxassislikdagi  
ayol shifokorlarning umumiy soni 49,6 ming nafarni tashkil etgan.

Dastlab Oliy Majlis Qonunchilik palatasi 
va xalq deputatlari mahalliy Kengashlariga 
saylovlarda partiyaning munosib va faol 
ishtirokini ta’minlash borasidagi dolzarb vazifalar 
to‘g‘risida O‘zbekiston Xalq demokratik partiyasi 
Markaziy Kengashi raisi Ulug‘bek Inoyatov 
ma’ruza qildi.

O‘zbekiston Xalq demokratik partiyasi 
Markaziy Kengashi va Oliy Majlis Qonunchilik 
palatasidagi partiya fraksiyasining 2019 — 
2024-yillardagi faoliyati yuzasidan tayyorlangan 
hisobotlar qurultoyda atroflicha muhokama etildi. 
Partiya 82 banddan iborat maqsadlarni belgilab 
olgan bo‘lib, hozirga qadar ularning 70 dan 
ortig‘i amalga oshgan. 

Ta’kidlanganidek, aynan Xalq demokratik 
partiyasi tashabbusi va takliflari bilan minimal 
iste’mol xarajatlarini e’lon qilish amaliyoti yo‘lga 
qo‘yildi. Pensiyalar, nafaqalar va boshqa turdagi 
ijtimoiy yordamning miqdorlari undan oz bo‘lishi 
mumkin emasligi belgilandi.

Shuningdek, aholining kam daromadli 
qatlami uchun qurilayotgan arzon uy-joylar soni 
ko‘paytirildi, ushbu sohada imtiyozli ipoteka 
krediti ajratish amaliyoti takomillashtirildi. Uy-
joy olishni subsidiyalash tizimi yo‘lga qo‘yilishi 
natijasida hududlarda 6 mingta ko‘p qavatli uy 
barpo etilib, 250 ming oilaga berildi.

Qurultoyda partiya Markaziy Kengashi 
hamda Oliy Majlis Qonunchilik palatasidagi 
fraksiyasi faoliyati haqidagi hisobotlar chuqur va 
tanqidiy-tahliliy ko‘rib chiqildi. Partiyaning 2019 
— 2024-yillarga mo‘ljallangan dasturi samarali 
amalga oshayotgani qayd etildi. 

S h u n d a n  s o ‘ n g  X a l q  d e m o k r a t i k 
partiyasining bu galgi saylovda ishtiroki 
bilan bog‘liq eng muhim masalalar tahlildan 
o‘tkazildi. Oliy Majlis Qonunchilik palatasi 
va xalq deputatlari mahalliy Kengashlariga 
say lov lar  munosabat i  b i lan  2025 — 
2029-yillarga mo‘ljallangan yangi Saylovoldi 
dasturi delegatlar e’tiboriga taqdim etildi.

Dasturda davlat va jamiyatni rivojlantirish, 
huquqlar va imkoniyatlar tengligini ta’minlash, 
kuchli ijtimoiy siyosat yuritishga qaratilgan 10 
ta yo‘nalish, 15 qadamni o‘zida mujassam 
etgan 100 ga yaqin taklif va tashabbuslar ilgari 
surilmoqda.

Xususan,  dasturda i j t imoiy sohani 
rivojlantirish bo‘yicha adolatli davlat pensiya 
ta’minoti tizimini joriy qilish, aholida doriga 
qaramlikni kamaytirish, maktablarda chet 
tillar va IT o‘quv soatlarini keskin ko‘paytirish, 
o‘zini band etganlar uchun shart-sharoitlarni 
yaxshilash, ulush kiritish asosida uy-joy 
qurilayotganda xaridorlarni kafolatli himoya qilish 
bo‘yicha yechimlar taklif etilgan.

Darhaqiqat, Qozog‘istonda o‘tgan 
y ig ‘ i l i shda yuz y i l la rdan buyon 
yangramagan, qo‘rquv va talvasa ichra 
tillarga ko‘chmagan ulug‘ bir g‘oya — 
“mintaqa integratsiyasi”, “mintaqaviy 
o‘ziga xoslik” degan siyosiy chaqiriqlar 
o‘rtaga tashlandi. 

Bundan ikki asr muqaddam fransuz 
imperatori Napoleon Bonapart “Hozircha 
Sharq yo‘lbarsi uyquda ekan, bir ish 
qilsak, qilaylik”, degan edi. Aslida ham 
Sharq olami qadimdan dunyo tamadduni 
markazlaridan biri bo‘lib kelgan, XV 
asrdan boshlab suv yo‘llarining kashf 
etilishi va mahsulotlarni nisbatan xavfsiz 
va kamxarajat bilan tashish imkoni 
ochilgani Sharqning asrlar davomida 
shakllangan aloqalariga o‘z salbiy ta’sirini 
o‘tkazib, uning ma’lum davr mobaynida 
dunyo tamaddunidan uzilib qolishiga 
sabab bo‘lgan. 

Biz suv yo‘liga to‘g‘ridan-to‘g‘ri 
chiqa olmaymiz, bu — haqiqat, ammo 
bu bizning biror-bir jihatdan jahon 
hamjamiyatidan ayri qolishimizga 
bahona emasligi barchaga ma’lum. 
Aslida ham biror mamlakatning iqtisodiy 
jihatdan taraqqiy etishini faqat suv yo‘llari 
ahamiyatiga bog‘lab qo‘yish mantiqan 
to‘g‘ri emas. “Afrika yili” deb e’lon qilingan 
1960-yilda mintaqadagi 17 ta davlat 
o‘z mustaqilligiga erishgan edi. Hozir 
Afrika mintaqasida 54 ta davlatning 38 
tasi yoki 70 foizdan ortig‘i bevosita, 
qolgani esa ikkinchi davlat orqali dengiz 
yo‘liga chiqish imkoniga ega bo‘lishiga 
qaramasdan, ular aksariyatining iqtisodiy 
rivojlanish darajasi mustaqillikkacha 
erishgan yillar mezonlarida saqlanib 
qolayotgani iqtisodiy o‘sish sur’atlarini 
faqat suv yo‘llariga bog‘lab qo‘yish to‘g‘ri 
emasligini isbotlaydi. 

Mamlakatning iqtisodiy taraqqiyoti 
uning jug‘rofiy joylashuvi, mavjud qazilma 
boyliklardan samarali foydalanishi, 
inson salohiyati, jahon hamjamiyati 

Siyosatshunos Qudratilla Rafiqovning “Uyg‘onayotgan arslon” 
sarlavhali maqolasini katta qiziqish bilan mutolaa qildik. Unda 
avgust oyida Prezidentimiz Shavkat Mirziyoyevning Qozog‘istonga 
davlat tashrifi, Ostona shahrida o‘tkazilgan Markaziy Osiyo davlatlari 
rahbarlarining Maslahat uchrashuvidagi ishtiroki, sportchilarimizning 
Parij Olimpiadasidagi tarixiy g‘alabasi O‘zbekistonimizning dunyo 
siyosati, madaniyati va zamonaviy tarixidagi yuksalib borayotgan o‘rni 
bilan bog‘lagan holda tahlil qilingan.

Ayni shu jihat siyosatshunos Qudratilla Rafiqovning maqolasida tahliliy asosda 
yoritilgani g‘oyat muhim o‘rin tutadi. Maqola insonlar qalbiga jo bo‘ladigan fikrlar, 
haqiqatlar bilan yo‘g‘rilgani uning ta’sirchanligi, o‘qishliligi va ahamiyatini yanada 
oshirgan. 

Muhammadqosim OLIMOV,
O‘zbekiston kasaba uyushmalari Federatsiyasi  

Buxoro viloyati kengashi raisi.

Davlat va jamiyatni 
rivojlantirish, HuQuQ va 
imkoniyatlar tengligi, 
kuchli ijtimoiy siYosat

“Saylov — 2024”

Kecha Toshkent shahrida O‘zbekiston Xalq demokratik partiyasining XIV 
Qurultoyi bo‘lib o‘tdi. 

Partiya a’zolari tomonidan hududlardan saylangan delegatlar, partiya Markaziy 
Kengashi a’zolari, Oliy Majlis Qonunchilik palatasi deputatlari, faollar, ekspertlar 
va OAV vakillari ishtirok etgan qurultoyda Xalq demokratik partiyasining saylovda 
qatnashishi hamda yangi Saylovoldi dasturi to‘g‘risidagi muhim masalalar 
muhokama qilindi.

O‘zbekiston Xalq demokratik partiyasining 
Saylovoldi dasturida o‘z ifodasini topgan

Qonun ustuvorligini ta’minlash yo‘nalishiga 
doir Davlat budjetidan qimmatbaho sovg‘alar 
hadya qilishni cheklash, budjet mablag‘larini 
samarasiz ishlatganlik uchun javobgarlikni 
kuchaytirish, sohaviy nazorat organlariga 
respublika hokimiyat organlarining ta’sirini 
kamaytirish bilan bog‘liq takliflar delegatlar 
tomonidan qo‘llab-quvvatlandi.

Partiya dasturidan, shuningdek, davlat 
va jamiyat qurilishi yo‘nalishiga doir qator 
tashabbuslar joy olgan. 

Partiyaning ustuvor maqsad va g‘oyalari, 
ijtimoiy muhofazaga muhtoj aholi manfaatlari 
bilan bog‘liq takliflar joy olganligini hisobga 
olib, qurultoy delegatlari Xalq demokratik 
partiyasining yangi Saylovoldi dasturini 
tasdiqladi.

Qurultoyda saylov har bir partiya uchun 
keng imkoniyat va albatta, katta mas’uliyat 
ekanligi, ayniqsa, bu galgi yangicha, aralash 
tizimda o‘tadigan saylovlardan xalqimizning 
umidi kattaligi ham aytib o‘tildi. Shu bois 
Xalq demokratik partiyasi parlament quyi 
palatasi deputatligiga nomzodlarni ilgari 
surish masalasiga jiddiy mas’uliyat bilan 
yondashganligi urg‘ulandi.

Qurultoyda partiya Oliy Majlis Qonunchilik 
palatasi deputatligiga saylov uchun tashkil 
etilgan bir mandatlik 75 ta okrugdan 75 nafar 
nomzodni ilgari surdi, shuningdek, proporsional 
tizim bo‘yicha 100 kishilik partiyaviy ro‘yxat ham 
taklif etildi.

Nomzodlarning 47,4 foizi ayollardan iborat 
bo‘l ib, 175 nafar nomzodning barchasi 
oliy ma’lumotga ega. Ularning 8 foizini 
huquqshunoslar, 13 foizini iqtisodchilar, 6 
foizini muhandislar, 9 foizini tibbiyot xodimlari, 
31,4 foizini pedagoglar, 32,6 foizini boshqa 
soha vakillari tashkil etadi. Shuningdek, 
nomzodlarning 18 nafari fan nomzodi (PhD) 
va 15 nafari fan doktori (DSc) ilmiy darajasiga 
ega.

Delegatlar nomzodlarning davlat va jamiyat 
boshqaruvidagi tajribasini, turli sohalardagi 
f idokorona mehnatini ,  yuqori  malakal i 
mutaxassisligini hamda partiyaning asosiy g‘oya 
va maqsadlari uchun kurasha oladigan shaxslar 
ekanini qayd etib, deputatlikka nomzodlarni 
qo‘llab-quvvatlash haqida yakdil qaror qabul 
qildi.

Qurultoyda Xalq demokratik partiyasining 
parlament va mahalliy Kengashlarga saylovlarda 
faol ishtiroki va yuqori natijaga erishishiga oid 
muhim qarorlar qabul qilindi.

O‘zbekiston XDP Markaziy Kengashi
Axborot xizmati.

Brifingda ommaviy axborot vositalari 
vak i l la r i  hamda Xalqaro mehnat 
tashkiloti, “BCI” xalqaro nohukumat 
assotsiatsiyasining O‘zbekistondagi filiali, 
Xalqaro kasaba uyushmalari birdamligi 
uchun Amerika markazi mutasaddilari 
ishtirok etdi.

Anjumanda ta’kidlanganidek, so‘nggi 7-8 
yil davomida Prezidentimiz tashabbuslari 
bilan xalq manfaatlarini ta’minlash va 
inson qadrini ulug‘lash maqsadida barcha 
sohada birdek amalga oshirilayotgan 
tizimli islohotlar natijasida ijtimoiy mehnat 
munosabatlari sohasida ham salmoqli 
yutuqlarga erishildi. 

Xususan, davlatimiz rahbarining qat’iy 
siyosiy irodasi tufayli mamlakatimizda 
bolalar mehnati va majburiy mehnatga 
butunlay barham berildi. Xuddi shu 
maqsadlarda qator normativ-huquqiy 
huj jat lar  qabul  qi l in ib,  mavjudlar i 
takomillashtirildi. Bu kabi sa’y-harakatlar 
natijasi o‘laroq Xalqaro mehnat tashkiloti 
tomonidan 2021-yilgi paxta-yig‘im terimi 
mavsumi davomida o‘tkazilgan “Uchinchi 
tomon monitoringi” natijalariga ko‘ra, 
O‘zbekistonda bolalar mehnati va majburiy 

mehnatdan umuman foydalanilmagani 
e’tirof etildi. 2022-yil 10-mart kuni esa 
“Cotton Campaign” xalqaro koalitsiyasi 
o ‘zbek paxtasiga nisbatan global 
boykot bekor qilinganini ochiqladi va bu 
O‘zbekiston uchun katta iqtisodiy yutuq 
bo‘ldi. 

Bolalar mehnati va majburiy mehnatga 
yo‘l qo‘ymaslik borasida O‘zbekiston 
kasaba uyushmalari  Federatsiyasi 
tomonidan ham tizimli ishlar amalga 
oshirib kelinmoqda. Xususan, mana bir 
necha yildirki, fuqarolik jamiyati institutlari 
ishtirokida paxta yig‘im-terimi davrida 
bolalar mehnati va majburiy mehnatga 
yo‘l qo‘ymaslik hamda terimchilar uchun 
yaratilgan sharoitlarni o‘rganish yuzasidan 
milliy monitoring o‘tkazib kelinmoqda. 

Uni o‘tkazishdan ko‘zlangan asosiy 
maqsad paxta yig‘im-terimi ishlarida 
voyaga  ye tmagan  shaxs la rn ing , 
o‘quvchi va talabalarning, budjet va 
nobudjet tashkilotlari xodimlarining 
majburiy mehnatidan foydalanishga 
yo‘l qo‘yilmasligi yuzasidan jamoatchilik 
nazoratini amalga oshirish, mavsumda 
terimchilar uchun yetarli yashash, dam 

olish va mehnat sharoitlari yaratilganini 
baholash, qo‘lda terilgan har bir kilogramm 
paxta xomashyosi uchun adolatli mehnat 
haqi to‘lanishini nazorat qilish, paxta-
to‘qimachilik klasterlari, fermer xo‘jaliklari 
xodimlari bilan mehnat shartnomasi, 
vaqtinchalik terimga jalb etilgan fuqarolar 
bilan qonun hujjatlarida belgilangan 
tartibda muddatli mehnat shartnomasi 
tuzilganligini hamda terim otryadlari va 
paxta yetishtiruvchi xo‘jalik o‘rtasida jamoa 
shartnomasi tuzilganligini nazorat qilishdan 
iboratdir. 

Shuningdek, Ijtimoiy-mehnat masalalari 
bo‘yicha respublika uch tomonlama 
komissiyasi tomonidan tayyorlangan 
tavsiyalarga rioya etilishi ham monitoring 
jarayonida o‘rganiladi.

Brifingda joriy yilgi Milliy monitoring 
10-sentabrdan boshlanib, 31-oktabrgacha 
davom etishi ma’lum qil indi. Mil l iy 

moni tor ing davomida kamchi l ik lar 
aniqlansa, ularni joyida bartaraf etish 
choralari ko‘rilishi, monitoring yuzasidan 
O‘zbek is ton kasaba uyushmalar i 
Federatsiyasi hamda Odam savdosiga 
qarshi kurashish va munosib mehnat 
masalalari bo‘yicha milliy komissiyaga 
axborot berib borilishi qayd etildi.

Tadbirda ta’kidlanganidek, monitoringni 
yuritish maqsadida O‘zbekiston kasaba 
uyushmalari Federatsiyasi tomonidan 
hududiy monitoring guruhlari tuzilib, ular 
tarkibiga tarmoq kasaba uyushmalari 
respubl ika kengashlarining mas’ul 
xodimlari, Federatsiyaning hududiy 
kengashlari mehnat-texnik inspektorlari, 
shuningdek, Savdo-sanoat palatasi va 
O‘zbekiston nodavlat notijorat tashkilotlari 
mill iy assotsiatsiyasining joylardagi 
tashkilotlari vakillari kiritildi. Samaradorlikni 
oshirish maqsadida ishchi guruhlar 

tarkibidagi mutaxassislar monitoring 
jarayonida foydalanish uchun maxsus 
kiyim-bosh va hududiy guruhlar rahbarlari 
internet tarmog‘iga ulangan planshetlar 
bilan ta’minlandi.

Shuningdek, Milliy monitoringni sifatli 
o‘tkazish maqsadida uning uslubiyoti, 
“Monitor ing guruhlar ining joylarda 
harakatlanish ketma-ketligi”, “Monitoringda 
intervyu olish savolnomasi”, “Paxta yig‘im-
terimi ishtirokchilari uchun yaratilgan 
shart-sharoitlarni baholash bo‘yicha 
savolnoma” va axborot berish shakllari 
ishlab chiqilib, monitoring guruhlariga 
taqdim etildi. 

Brifingda Milliy monitoring jarayonida 
paxta terayotgan voyaga yetmagan 
shaxslar aniqlansa, ularni zudlik bilan 
daladan olib chiqish va o‘quv dargohiga 
yoki uyiga qaytarish choralari ko‘rilishi, 
bu haqda dalolatnoma tuzilib, aybdor 
shaxslarga nisbatan chora ko‘rish uchun 
mehnat inspeksiyasiga yuborilishi qayd 
etildi. Majburiy mehnatdan foydalanish 
holatlari aniqlangan holda esa zudlik bilan 
kasaba uyushmalari inspektori tomonidan 
vaziyat o‘rganilishi hamda dalolatnoma 
tuzilib, ularni ish joylariga qaytarish 
choralari ko‘rilishi, shu bilan birga, hududiy 
Qayta aloqa mexanizmi vakillariga ham 
xabar berilishi ma’lum qilindi. 

Shu o‘rinda eslatib o‘t ish joizki, 
x o d i m l a r n i n g  m e h n a t  h u q u q l a r i 
buzilishining oldini olishga qaratilgan 
Qayta aloqa mexanizmi O‘zbekiston 

kasaba uyushmalari Federatsiyasi tizimida 
tashkil etilgan bo‘lib, mavsum davomida 
uzluksiz ravishda kechayu kunduz 
ishlaydi. Buning uchun Federatsiya 
yuridik klinikasi va uning hududlardagi 
filiallarida kasaba uyushmalari vakillarining 
doimiy navbatchiligi yo‘lga qo‘yilgan. 
Kelib tushgan murojaatlarni tezkorlik 
bilan ko‘rib chiqish maqsadida 10-
92 qisqa raqamli “Ishonch telefoni”, 
saytlar, “Telegram” ijtimoiy tarmog‘i 
imkoniyatlaridan keng foydalaniladi. Bu 
haqda kasaba uyushmalari tomonidan 
200 ta banner tayyorlanib, barcha tuman, 
shahar markazlariga o‘rnatilmoqda, 
korxona, tashkilot, muassasalar hamda 
odam gavjum bo‘ladigan joylarga esa 
10 ming dona poster joylashtirildi va 
mehnatkashlar hamda aholi vakillariga 
200 mingta flayer tarqatilmoqda.

Brif ingda ta’kidlanganidek, Mil l iy 
mon i to r i ng  j a rayon ida  o ‘ rgan ish 
natijalarini (O‘zbekiston Respublikasining 
“Bola huquqlari to‘g‘risida”gi va “Shaxsiy 
ma’lumotlar to‘g‘r isida”gi qonunlari 
hamda Xalqaro mehnat tashkiloti bilan 
kel ishi lgan “Monitor ing uslubiyot i ” 
talablariga muvofiq) oshkor etmaslik 
tamoyiliga amal qilinadi va monitoring 
yakunlari to‘g‘risida joriy yil dekabr oyida 
o‘tkaziladigan davra suhbatida batafsil 
ma’lumot beriladi. 

Rahim ShERQULOV
(“Xalq so‘zi”).

bilan integratsiyalashuvi kabi muhim 
omillarga bog‘liq. Bunda davlatchilik 
tizimining demokratik tamoyillar asosida 
shakllantirilishi, qishloq xo‘jaligida oziq-
ovqat xavfsizligining hal etilishi, aholi 
sonining tez sur’atlar bilan ortib borishi 
ham muhim o‘rin tutadi. 

Maqolada keltirilganidek, Qozog‘iston 
va O‘zbekiston Markaziy Osiyo 
davlatlari orasida siyosiy, iqtisodiy va 
ijtimoiy salohiyati jihatdan muhim o‘rin 
egallashi, shubhasiz. Qozog‘iston bilan 
mamlakatimiz chegaralarining umumiy 
uzunligi 2351 kilometrni tashkil etadi. Bu 
ikki qo‘shni yurt vakillari asrlar mobaynida 
birga umrguzaronlik qilib, tili, dini, urf-
odatlari o‘zaro hamohangligi bilan alohida 
ajralib turadi. Bugungi kunda bu ikki 
mamlakat o‘zaro integratsiyalashuvisiz 
Markaziy Osiyo mintaqasi kelajagini 
belgilashning aslo imkoni yo‘q. 

Odatda o‘zaro iqtisodiy aloqalar, 
asosan, qo‘shni davlatlar bilan amalga 
oshiriladi. Prezidentimiz 20-avgust kuni 
tadbirkorlar bilan uchrashuvda yon 
qo‘shnilarimizning yillik importi 90 milliard 
dollar ekanini ta’kidlagani mamlakatimiz 
eksport salohiyatining o‘sishi aynan 
shu  m in taqadag i  respub l i ka la r 
bilan hamkorlikda amalga oshishini 
ko‘rsatmoqda. 

Ayniqsa, “Bir makon, bir yo‘l” dasturi 
doirasida Xitoy, Qozog‘iston, Qirg‘iziston, 
O‘zbekistonning bir-biri bilan iqtisodiy 
integratsiyalashuvi o‘zaro iqtisodiy 
aloqalar istiqbolini belgilab beradi. 
Shuningdek, Qirg‘iz Respublikasi orqali 
Xitoy bilan zamonaviy temir yo‘llar 
yordamida bog‘lanishimiz ham mintaqa 
bozori uchun juda katta imkoniyatlar 
eshigini ochadi. 

Yaqinda internet tarmog‘ida sobiq 
sho‘rolar mamlakati rahbarining 1991-
yil 28-mayda Qozog‘istonga tashrifi 
tafsilotiga ko‘zim tushib qoldi. O‘sha 
davrlarda mamlakat qanaqa ahvolda 
ekani biz tengi avlod ko‘z o‘ngida 

shundoqqina gavdalanib turibdi. Siyosiy, 
iqtisodiy, ijtimoiy inqiroz oqibatida 
mamlakat halokat botqog‘i bo‘sag‘asida 
edi. Bu paytda mamlakat sobiq bosh 
kotibi aholi bilan uchrashib, xalqqa 
nimalarnidir tushuntirmoqchi bo‘lyapti. 
Bo‘layotgan voqealardan, oldinda 
kutilayotgan muammolardan bexabar 
rahbarning aytayotgan fikrlari esa oddiy 
fuqarolarning ensasini qotirayotgani ham 
ko‘rinib turibdi. Biz ana shunday og‘ir 
davrlarni boshidan kechirgan avlodmiz. 

Prezident imizning tadbirkor lar 
bilan bo‘lgan uchrashuvida shaxsan 
qatnashdim, unda har bir masala 
atroflicha muhokama etilib, davlat 
rahbari tomonidan ularning yechimlari 
topib berilgani — bu davlat va xalq 
siyosati yakdilligining yorqin namunasi, 
deb tushundim. Shukrki, yurtimizda 
shunday teran fikrli, uyg‘oq qalbli va 
o‘z xalqi deb jonini fido qilishga tayyor 
liderni ko‘rib turibmiz. Mamlakatimiz 
rahbarining davlatchilikdagi adolatli 
siyosatini, iqtisodiyotni yuksaltirish 
borasida qat’ iy sa’y-harakatlarini, 
ilmu ma’rifat yo‘lidagi xizmatlarini va 
ma’naviyat sohasiga yuksak e’tiborini 
a lohida e’ t i rof  etgimiz keldi .  Bu 
insonning hech kimga o‘xshamagan 
shi joat i ,  favqulodda jonkuyar l ig i 
va hayot o ld imizga qo‘yayotgan 
muammolarni hal etishga diqqat-e’tibori 
uning ulug‘ rahnamo ekanidan dalolat 
beradi. 

Keyingi yillarda mamlakatimizda 
aholi o‘rtasida sog‘lom turmush tarzini 
shakllantirish, jismoniy tarbiya va sport 
bilan shug‘ullanishning ommaviyligini 
ta’minlash borasida Prezidentimiz 
imzolagan Farmon va qarorlar muhim 
omillardan biri bo‘lib xizmat qilmoqda. 

Yurtimiz vakillarining yozgi Olimpiya 
o‘yinlaridagi yuksak muvaffaqiyatlari 
Prezidentimizning mamlakatimizda 
sportning ommaviyligini ta’minlash 
borasida o l ib  borayotgan izchi l 
siyosatining pirovard natijasi, desak, aslo 
mubolag‘a emas.

Yoshligimizda o‘zbekistonlik chempion 

deganda ko‘z o‘ngimizda Rufat Risqiyev 
gavdalanardi. U 1974-yilda Gavanada 
yoshlar o‘rtasida boks bo‘yicha bo‘lib 
o‘tgan jahon chempionatida g‘olib 
bo‘lgan edi. O‘sha davrda mahalliy 
yurt farzandining chempion bo‘lishi 
favqulodda holat edi. Chunki sobiq 
sho‘ ro lar  davr ida mahal l iy  xa lq 
farzandlari sportda g‘oliblikni qo‘lga 
kirita oladi, degan fikr u yoqda tursin, 
hatto nafaqat tilni bilmagani, balki bo‘yi 
me’yordan past bo‘lgani, kamqonligi, 
vaznining yoshiga nisbatan yengilligi, 
sport bilan muntazam shug‘ullanmagani 
kabi ayblovlar bilan harbiy xizmatning 
qurilish yoki qo‘riqlash batalyoniga 
jo‘natilar edi. 

H i n d  x a l q i n i n g  b u y u k 
yo‘lboshchilaridan bir i  Javoharlal 
Neru “Nega biz — hindlar yaponlar 
emasmiz?” degan savolga javob berib, 
“Chunki ularga mustamlakachilik deb 
atalgan siyosatning hatto soyasi ham 
tushmagan”, degan fikrni bildirgan edi. 
Tarix sabog‘i shundan iboratki, u millat 
kim bo‘lishidan qat’i nazar, hindmi yoki 
arab, xitoymi yoki bulg‘or, rumin yoki 
moldavan, faqat o‘z mustaqilligiga 
erishsagina, haqiqiy rivojlanish ildizlariga 
ega bo‘ladi. Shu ma’noda, kimningdir 
soyasi yoki panohi ostida biror millatning 
unib-o‘sganiga tarix tamadduni guvoh 
bo‘lgan emas. 

M u s t a q i l l i k  s h a r o f a t i  b i l a n 
bizning sportchilarimiz ham jahon 
arenalarida bahslashish imkoniga 
ega bo‘ldi, ular yana bir bor hech 
kimdan kam emasligimizni isbotladi. 
Olimpiya o‘yinlaridagi g‘oliblik xalqimiz 
ruhiyatini tetiklashtirdi, qaddini ko‘tardi, 
kelajakka va g‘alabaga bo‘lgan yuksak 
ishonchini shakllantirdi. Ahamiyatlisi, bu 
sportchilarimizning barchasi mustaqillik 
farzandlaridir. 

Sharqning arslon mamlakati — 
O‘zbekistonda yuz berayotgan misli 
ko‘rilmagan bu o‘zgarishlar jasoratli 
rahnamo tomonidan olib borilayotgan 
qat’iyatli siyosat mahsuli o‘laroq tarix 
zarvaraqlarida muhrlanmoqda. 

Munosabat

Paxta yig‘im-terimida bolalar ishtiroki va majburiy mehnatga yo‘l qo‘yilmaydi

Brifing

O‘zbekiston kasaba uyushmalari Federatsiyasi tomonidan “2024-yilgi 
paxta yig‘im-terimi mavsumida terimchilar uchun shart-sharoit yaratilishini 
o‘rganish, bolalar mehnati va majburiy mehnatga yo‘l qo‘ymaslik bo‘yicha 
milliy monitoringni tashkil etish borasida olib borilayotgan ishlar to‘g‘risida” 
brifing o‘tkazildi.

Akmal MUHAMMADOV olgan surat.

Yer bi lan t i l lashish va 
d i l lash ish hadis in i  o lgan 
quvaliklar hamisha yangilikka 
intilib ko‘chatchilik, gulchilik, 
bog‘dorchilikda yangi-yangi 
tashabbuslarni amaliyotga joriy 
etib kelayotir. Xususan, Yangi 
chek mahallasida istiqomat 
qiluvchi mehnat faxriysi Esonali 

Hoshimov tomorqasida keyingi 
yillarda noyob sitrus meva — 
kivi yetishtirish orqali yaxshi 
daromad olmoqda.

— Bobom bilan birga besh-
olti yil oldin tajriba tariqasida 
qo‘shni Andijon viloyatidan kivi 
ko‘chatlari olib kelib ekkan edik, 
— deydi bog‘bonning nabirasi 

Asadbek Furunzayev.
Xonadon soh ib la r in ing 

qayd etishicha, kivi boshqa 
sitrus mevalariga qaraganda 
sovuqqa chidamli, shu bois uni 
issiqxonada emas, bemalol 
ochiq havoda parvarishlash 
mumkin. Hosili kech kuzda 
pishadi va bir tupdan 30 
kilogrammgacha meva yig‘ib 
olinadi. Aslida fanda bir tup 
kividan 100 kilogrammgacha 
h o s i l  o l i s h  m u m k i n l i g i 
i s b o t l a n g a n .  M i r i s h k o r 
tomorqachilar oi lasi yaqin 

kelajakda ana shunday hosil 
olish harakatida ilmiy hamda 
amaliy tajribalar olib borayotgani 
tahsinga loyiq.

E’ t ibor l is i ,  k iv iga hech 
qanday kimyoviy o‘g‘it shart 
emas. Shu sababli u ekologik 
jihatdan toza, qishda sifatli 
saq lash,  uzoq masofaga 
tashishga qulay. Xonadon 
egalari kivi urug‘idan ko‘chat 
yetishtirib, payvandtag usulida 
ko‘paytirish orqali ikki yilda 
hosil olish bo‘yicha yaxshi 
natijaga erishyapti. Qolaversa, 

Quva kivisi asl vatanidagiga 
qaraganda mazali, shirin va 
suvli bo‘lgani uchun uning 
ko‘chatlari tobora xaridorgir 
bo‘ l ib borayotir.  Mir ishkor 
tomorqachilar mamlakatimiz 
viloyatlaridan tashqari, qo‘shni 
respubl ika larga ham k iv i 
ko‘chatlari sotadi.

Quva tumanida keyingi 
yillarda limondan tashqari, 
apelsin, mandarin, banan 
k a b i  s i t r u s  m e v a l a r n i 
mahall iylashtir ish bo‘yicha 
izlanishlar davom etmoqda.

Botir MADIYOROV
(“Xalq so‘zi”).

Quva kivisi

O‘zimizning mahsulot

Quva tumani mirishkorlari bog‘dorchilik, ko‘chatchilik va 
gulchilik sohasida nafaqat mamlakatimiz, balki xorijda ham 
shuhrat qozongan.

QALBGA JO BO’LGAN HAQIQATLAR



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 21.05   Topshirildi — 00.35         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir S. Mamirov.

Musahhih Sh. Mashrabboyev. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-942.   12 918 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2024-yil 7-sentabrKO‘ZGU 	  www.xs.uz        /xalqsuzi.uz         @xs_uz

Xalq so‘zi4

So‘nggi to‘rt yilda sud-ekspertlik turlari 44 tadan 57 taga oshgan, tadqiqot turlari 92 taga yetkazildi.

Global muammo yechimida 
xalqaro hamkorlik 

Birlashgan Millatlar Tashkiloti qarorgohida 
Rossiya, Xitoy, O‘zbekiston, Misr, Pokiston, Singapur 
doimiy vakolatxonalari hamda BMTning Giyohvand 
moddalar va jinoyatchilikka qarshi kurashish 
boshqarmasi hamkorligida inson huquqlarini 
ta’minlashda giyohvandlikka qarshi kurashish, 
giyohvandlik muammosini hal etish va uning 
oldini olishda yagona va yaxlit yondashuvga 
bag‘ishlangan maxsus tadbir uyushtirildi.

xabarlarYANGILIKLAR
TAFSILOTLAR

Boshlang‘ich sinf 
o‘quvchilariga planshet 

“O‘zbekiston — 2030” strategiyasi ijrosini 
ta’minlash, shuningdek, davlat umumiy 
o‘rta ta’lim muassasalari boshlang‘ich sinf 
o‘quvchilarida axborot texnologiyalaridan 
foydalanish ko‘nikmalarini shakllantirish hamda 
ta’lim jarayoniga axborot-kommunikatsiya 
texnologiyalarini keng joriy etish maqsadida 
Xorazm viloyatining Qo‘shko‘pir hamda Xonqa 
tumanlarida tajriba tariqasida barcha boshlang‘ich 
sinf o‘quvchilarini ta’lim planshetlari bilan 
ta’minlash belgilangan edi.

Kecha Xonqa va Qo‘shko‘pir tumanlaridagi umumta’lim 
maktablariga 27 199 ta ta’lim plansheti yetkazib berildi.

Ma’lumot uchun, kelgusida mazkur tajribani respublikaning 
barcha hududida bosqichma-bosqich joriy etish nazarda 
tutilgan.

«Men  ham  
harbiy bo‘laman»

O‘zbekiston Respublikasi Milliy gvardiyasi hamda 
Ma’naviyat va ma’rifat markazi hamkorligida “Men 
ham harbiy bo‘laman” deb nomlangan kitob taqdimoti 
o‘tkazildi.

— Zaminimizda joylashgan 
beqiyos boyliklarimiz mamlakat 
i s t i q b o l i ,  r a v n a q i ,  x a l q i m i z 
farovonligining muhim asosi, desak, 
xato qilmagan bo‘lamiz, — deydi B. 
Islomov. — Eng muhimi esa, bizning 
zimmamizda juda katta mas’uliyat 
bor. Bu zaxiralarimizdan kelajak 
avlod ham bebahra qolmasligidir. 
Shu bois bugungi kunda undan 
foydalanishning aniq strategiyasi 
ishlab chiqilgan. Qolaversa, Tog‘-
kon sanoati va geologiya vazirligi 
tasarrufidagi korxona va tashkilotlar 
faoliyati, asosan, qattiq foydali 
qazilmalar, yer osti suvlari va 
uglevodorod xomashyolari bo‘yicha 
mamlakat mineral xomashyo bazasini 
rivojlantirish hamda qayta tiklashga 
qaratilgan. Ushbu faoliyat natijalari 
foydali qazilmalar davlat balansida 
doimiy aks ettirib boriladi. Bu — yer 
osti zaxiralari davlat muhofazasida, 
degani.

Mana, masalan, davlat balansining 
joriy yil 1-yanvar holatiga ko‘ra, 
respub l i ka  hudud ida  foyda l i 
qazilmalar mavjud bo‘lgan 2676 ta 
kon hisobga olingan. Shu jumladan, 
noruda foydali qazilma konlari 2199 
ta, uglevodorodlar — 305, yer osti 
suvlari — 97, qimmatbaho metallar 
— 94, radioaktiv metallar — 43, 
tog‘-kimyo xomashyosi — 61, rangli 
va kamyob metallar — 21, ko‘mir va 
yonuvchi slaneslar — 8, qora metallar 
— 5 ta konda mavjud.

Hozirgi kunda davlat balansida 
turgan ma’dan konlarining asosiy 
qismi ishlab chiqarishga jalb etilganini 
hisobga oladigan bo‘lsak, birinchi 
navbatda, geologik-qidiruv ishlari 
oltin, kumush, uran, mis, qo‘rg‘oshin-
rux, volfram, uglevodorodlar, yer 
osti suvlari yangi konlarini izlab 
topish va o‘rganishga qaratilmoqda. 
Shuningdek,  impor t  h isobiga 
sanoatimiz ehtiyoji qondirilayotgan va 
kam uchraydigan mineral xomashyo 
turlarini qidirish, qurilish mollariga 
bo‘lgan talablarni to‘la ta’minlashga 
qaratilgan muayyan ishlar tizimli 
ravishda olib borilyapti.

Yuqorida keltir i lgan statistik 
ma’lumotlardan ko‘rinib turibdiki, 
respublikamizda hozirda qazib 
olishga tayyorlangan zaxiralardan, 
ayniqsa, oltin, mis, kumush, neft, 
ko‘mir, mineral o‘g‘ i t lar ishlab 
chiqarishni keskin ko‘paytirish uchun 
investitsiyalar jalb qilishga yetarlicha 
zamin tayyorlangan. Bunda ishlab 
chiqar ishga yo‘nal t i r i layotgan 
6 ta volfram, 3 ta kumush, 2 ta 
qo‘rg‘oshin va rux, 2 ta temir, 2 ta 
yonuvchi slanes, 2 ta fosforit konlari 
mavjud bo‘lib, ularni o‘zlashtirishga 
xorijiy va mahalliy investorlarning 
mablag‘larini faol jalb etishimiz 
kerak. Shu maqsadda xalqaro 
standartlar asosida texnik-iqtisodiy va 
geologik-texnologik ishlarni yanada 
jadallashtirish bo‘yicha aniq rejalar 
ishlab chiqildi.

— Sohaga xorijiy ekspertlarni 
keng jalb qilish juda muhim 
hisoblanadi. Ayting-chi, eng ilg‘or 
tajribalarni amaliyotga joriy etish 
borasidagi ishlar bugungi kun 
talabiga mosmi?

— To‘g‘ri aytasiz, bu juda dolzarb 
masala. Shu bois sohaga xorijiy 
ekspertlarni yo‘naltirish va jahondagi 
eng ilg‘or tajribalarni joriy etishga 
alohida e ’ t ibor  qarat i lmoqda. 
Xususan, Tog‘-kon sanoati va 
geologiya vazirligiga texnik ko‘mak 
asosida Jahon bankidan ekspertlar 
guruhi jalb qilingan bo‘lib, ular bilan 
ikki muhim yo‘nalishda hamkorlik 
yo‘lga qo‘yilgan. 

B i r i nch i  yo ‘na l i sh ,  Dav la t 
geologiya fondi hisobidagi arxiv 
—geologik ma’lumotlarni elektron 
shaklga o‘tkazish va ochiq geologik 
ma’lumotlarga asoslangan interfaol 
geologik xarita ishlab chiqishga 
qaratilgan. Chunki ochiq geologik 
ma’lumotlar sohaga investitsiya 
hajmlarini keskin oshirish, risklarni 

oldindan baholash hamda geologik 
qidiruv ishlarini uzluksiz monitoring 
qilib borishda muhim ahamiyatga 
ega. Ikkinchi yo‘nalishda xorijiy ilg‘or 
tajribaga asosan, O‘zbekistonda 
uglevod chiqindilari emissiyasini 
kamaytirish va texnologik metallar 
qiymat zanjirini yaratish bo‘yicha 
“Yo‘l xaritasi” ishlab chiqish ko‘zda 
tutilgan.

Shu bilan birga, Koreya xalqaro 
hamkor l i k  agent l ig idan  qora 
metallurgiya sohasida uzoq yillik 
tajribaga ega ekspert jalb qilingan. 
Mutaxassis 2030-yilga qadar qora 
metallurgiya sanoatining uzoq 
istiqbolli rivojlanish strategiyasini 
ishlab chiqish va amaliyotga joriy 
etishda qatnashmoqda.

Yirik korxonalarimiz — Navoiy 
va  Olmal iq  kon-meta l lu rg iya 
kombinatlariga ham xorijiy ekspertlarni 
yo‘naltirish va eng ilg‘or tajribalarni 
amaliyotga keng joriy etish ishlari olib 
borilmoqda. NKMKda reorganizatsiya 
va transformatsiya jarayonlarini 
“PWC” kompaniyasi tomonidan 
muvofiqlashtirish, “McKinsey & 
Company” tomonidan 2030-yilgacha 
rivojlantirish va investitsiya dasturini 
takomillashtirish strategiyasi, “Alvarez 
& Marsal” tomonidan Xaridlar tizimini 
mukammallashtirish konsepsiyasi, 
“BCG” kompaniyasi bilan Raqamli 
transformatsiya strategiyasi va 
Operatsion samaradorlikni oshirish 
dastur i  amalga oshir i lmoqda. 

OKMKda “Hatch” kompaniyasi 
tomonidan 2030-yilgacha bo‘lgan 
uzoq muddatli rivojlanish strategiyasi 
ishlab chiqildi. “SRK Consulting” 
k o m p a n i y a s i  b i l a n  m i n e r a l 
resurslar zaxirasi “JORC” kodeksi 
asosida qayta hisoblandi. “BCG” 
kompaniyasi ishtirokida “Yoshlik-I” 
konida texnologik yechimlar va 
loyiha qiymati maqbullashtirildi. 
“KPMG” kompaniyasi mutaxassislari 
“Forenzik” auditi o‘tkazishdi hamda 
xaridlar jarayoni to‘liq raqamlashtirildi. 
“PWC” kompaniyasi “ESG” siyosati 
bo‘yicha “GAP” tahlilini amalga 
oshirdi va shu asosda “Yo‘l xaritasi” 
ishlab chiqildi.

— Mineral xomashyo bazasini 
xalqaro standartlar asosida 
baholash, jumladan, konlar 
zaxiralarini “JORC” kodeksi 
talablari bo‘yicha hisoblash va 
ma’lumotlar ochiqligini ta’minlash 
borasida qanday amaliy ishlar 
qilinmoqda?

— O‘zbekiston tog‘-kon sanoati 

va geologiya sohasining xalqaro 
hamjamiyatdagi nufuzini oshirish 
va tarmoqda investitsiya muhitini 
yaxshilash maqsadida “CRIRSCO” 
(Qattiq foydali qazilmalar zaxiralari 
bo‘yicha xalqaro hisobot standartlari 
qo‘mitasi)ga a’zo bo‘lish bizga zaxira 
va resurslarni baholashning milliy 
standartlarini xalqaro darajaga olib 
chiqish imkonini beradi. Hozirgi 
kunda a’zolik bo‘yicha “CRIRSCO” 
qo‘mitasi bilan o‘zaro anglashuv 
memorandumi (MOU) imzolandi va 
qo‘mita talablarini bajarish bo‘yicha 
boshqa zarur iy ishlar amalga 
oshirilmoqda.

Shu bi lan birga, 2024-yi lg i 
invest i ts iya dastur i  doi rasida 
tasdiqlangan 29 ta loyihaning kon 
zaxiralarini xalqaro standartlar asosida 
baholashda tog‘ jinslari va namunalari 
xalqaro laboratoriyalarida tahlillardan 
o‘tkazilmoqda. Misol uchun “Lidya”, 
“MTA”, “Red Persimmon”, “Oltin 
kon”, “Multinational Mine Group”, 
“Nurlikon” va “Ji An Tai International” 
kompaniyalari tomonidan qariyb 7000 
kilogrammdan ziyod 6000 ga yaqin 
namunalar Xitoy, Turkiya, Fransiya 
va Janubiy Afrika Respublikalaridagi 
xalqaro laboratoriyalarga o‘rganish 
uchun jo‘natilgan.

Joriy yil davomida zaruratga 
ko‘ra investitsiya loyihalari doirasida 
laboratoriya tahli l lari o‘tkazish 
maqsadida namunalar qo‘shimcha 
ravishda investorlar so‘roviga 

muvofiq xorijiy laboratoriyalarga 
jo‘natilishi ko‘zda tutilgan. Bilasizmi, 
b izdagi  mavjud tog‘  j inslar in i 
xalqaro laboratoriyalarda o‘rganish 
natijasida ularning qimmatbaho 
ekanligi yoki unga chet elda ehtiyoj 
kattaligi aniqlanmoqda. Bu esa 
konlarimizdan yanada samarali 
foydalanish imkoniyatini yaratmoqda.

— Volfram, grafit kabi talab 
yuqori xomashyolar bo‘yicha 
investitsiya jalb qilib, loyihalarni 
amalga oshir ish yuzasidan 
berilgan topshiriqlar bo‘yicha 
qanday amaliy sa’y-harakatlar 
mo‘ljallanmoqda?

— Sanoat uchun muhim mineral 
xomashyo bazasini mustahkamlash 
bo‘yicha ilmiy va texnologik tadqiqot 
hamda geologiya-qidiruv ishlaridan 
iborat jami 34 ta loyihani amalga 
oshirish ko‘zda tutilgan. Buning 
samarasi o‘laroq sanoat uchun muhim 
minerallar, jumladan, litiy, volfram, 
grafit, uran, vanadiy kabi minerallar 
zaxiralari ko‘paytirilishi kutilmoqda. 
Mavjud konlarn i  o ‘z lasht i r ish 
bo‘yicha 2024-2025-yillarda 6 ta 
loyiha doirasida investitsiyalardan 
foydalanish rejalashtirildi.

2024 — 2026-yillarda yuqori 
soflikdagi metallar ishlab chiqarishni 
v a  k u k u n  m e t a l l u r g i y a s i n i 
r ivoj lantir ish maqsadida 11 ta 
loyiha amalga oshiriladi. Bunda 
ishlab chiqariladigan innovatsion 
mahsulot turlari amaldagi 15 tadan 
2030-yilga borib 48 taga yetkaziladi. 
Shu bilan birga, sohada malakali 
mutaxassislarni tayyorlash va xalqaro 
hamkorlikni rivojlantirish maqsadida 
kadrlar malakasini oshirish va xalqaro 
tajribani kengaytirish bo‘yicha ham 
amaliy ishlar boshlab yuborilgan.

Sohaga yetakchi xorijiy konsalting 
kompan iya la r in i  va  ma laka l i 
mutaxassislarni jalb qilishga katta 
e’tibor qaratyapmiz. Jumladan, 
“KIRAM” — Koreya noyob metallar 
milliy universiteti bilan hamkorlik 
kengaytirilib, ilmiy-texnologik tadqiqot 
va tajriba-sanoat yo‘nalishida qiymati 
11,6 mln. dollar miqdorida grant 
mablag‘lari jalb etildi. Grant loyihasi 
doirasida noyob metallar sanoat 
tajriba usulida ishlab chiqariladi, 
pilot loyihalar amalga oshiriladi, ilmiy 
ishlanmalar tijoratlashtiriladi.

Shuningdek, “KIGAM” — Koreya 
geologiya va mineral resurslar 
xizmati bilan noyob minerallarni 
iz lash,  texnologik tadqiqot lar 
o‘tkazish va raqamlashtirish bo‘yicha 
10 mln. dollarlik grant loyihasi 
doirasida faoliyat yo‘lga qo‘yildi. 
Kelishuvlar asosida texnologik 
yo‘nal ishlarda yangi ist iqbol l i 
maydonlarni izlash, minerallarni 
qazib olish va qayta ishlashga 
Koreya Respublikasining ilg‘or va 
nufuzli texnologik kompaniyalari 
ham taklif etiladi. Shuningdek, 
O‘zbekiston Respublikasi Hukumati 
hamda Yevropa Ittifoqi o‘rtasida 
mineral resurslar sohasida hamkorlik 
kelishuvi imzolangani ham sohadagi 
ishlarni rivojlantirishga katta hissa 
bo‘lib qo‘shiladi.

— Mamlakatimizda konlardan 
qaz ib  o l inayotgan yer  ost i 
boyl iklar i  bo‘yicha 2023-yi l 
yakunlari va 2024-yilning 6 oyida 
qaysi korxonalar yetakchilik 
qilmoqda?

— Bu haqda fikr bildiradigan 
bo‘lsam, eng avvalo, 2023-yilda 
Olmaliq kon-metallurgiya kombinati 
tomonidan eksport qilingan mahsulot 
hajmi 657,7 mln. dollarga yetganini 
qayd etmoqchiman. Bu prognozga 
n isbatan 101,9 fo izn i  tashki l 
qilmoqda. Xususan, 450,7 mln. 
dollarlik mis mahsulotlari, 124,7 mln. 
dollar miqdorida rux metali va 82,4 

mln. dollarlik boshqa mahsulotlar 
Turkiya, Rossiya, Xitoy, Niderlandiya, 
Qozog‘iston va boshqa ko‘plab 
davlatlarga eksportga chiqarildi. 
Joriy yilning birinchi yarmida eksport 
hajmi 283,4 mln. dollarga yetdi. 
Jumladan, 212,7 mln. dollarl ik 
mis mahsulotlari eksporti amalga 
oshirilib, mis kuporosi Senegal, 
Marokash, Serbiya va Gvineya kabi 
davlatlarning bozorlariga birinchi 
marta yetkazib berildi.

— Yurtimizdagi ko‘mir zaxiralari 
qariyb 2 mlrd. tonnani tashkil 
etishi aytilmoqda. Ko‘mir qazib 
olish 2016-yilda 4 mln. tonnaga 
yaqin bo‘lgan bo‘lsa, 2023-yilda 
6,5 mln. tonnadan oshdi. Ayting-
chi, bu yangi konlarni o‘zlashtirish 
hisobiga amalga oshirilyaptimi 
y o k i  m a v j u d  z a x i r a l a r d a n 
unumli foydalanilyaptimi? Bu 
yo‘nalishga ilg‘or xorijiy tajribalar 
yo‘naltirilganmi?

— Respublikamizda ko‘mir qazib 
chiqarish ko‘rsatkichlari yil sayin 
ortmoqda. Xususan, 2023-yilda 
6,55 mln. tonna ko‘mir qazildi. Bu 
2022-yildagidan 1,2 mln. tonnaga, 
2016-yildagiga nisbatan 1,7 barobar 
ko‘p.  2024-yi lda ko‘mir  qazib 
chiqarish 9 mln. tonnaga yetkaziladi.

Ko‘mirga mutanosib ravishda 
qazib chiqaruvchi korxonalar soni 
ham ortib bormoqda. Aniqlangan 
17 ta istiqbolli kon va maydon 
tadbirkorlarga berilib, ular tomonidan 
2023-yilda 369 ming tonna (umumiy 
qazib chiqarish hajmining 5,6 
foizi) ko‘mir olindi. 2024-yilda bu 
ko‘rsatkich 900 ming tonnani tashkil 
etadi.

2 0 2 3 - y i l g a  q a d a r  k o ‘ m i r 
mahsulotlari faqat “O‘zbekko‘mir” 
va “Sharg‘unko‘mir” jamiyatlari 
tomonidan qazib chiqarilgan. Bu 
borada ilg‘or texnologiyalarga ega 
davlatlar — Xitoy, Turkiya, Chexiya 
tajribasi o‘rganildi. Shuningdek, 
ilg‘or xorijiy tajriba bilan tanishish 
va O‘zbekiston sharoitida qo‘llash 
bo‘yicha Mentay (Xitoy) konida 
qo‘llanilayotgan ko‘mir boyitishning 
quruq usulda ajratish (separatsiya) 
texnologiyasi ham amaliyotga joriy 
etilmoqda. Qiymati 7 mln. dollarlik 
boyitish zavodida yiliga 3,5 mln. 
tonna ko‘mir boyit i ladi. Bunda 
Angren ko‘mir konidan olingan 
namunalardan ikki bosqichli ko‘mirni 
boyitish usuli orqali 3 000 kkaldan 4 
500 kkalgacha boyitildi. Shuningdek, 
bugungi kunda “Sharg‘unko‘mir”ning 
ishlab chiqarish maydonchasida 
quvvati yiliga 500 ming tonna bo‘lgan 
ko‘mir boyitish uskunasini ishga 
tushirish ishlari olib borilmoqda.

Bundan tashqari, “O‘zbekiston 
— 2030” strategiyasida yuqori 
daromadli mahsulot uchun zarur 
bo‘lgan mis ishlab chiqarishni 3,5 
barobar, oltinni — 1,5, kumush 
va uranni 3 karra ko‘paytir ish 
belgilangan bo‘lib, ushbu vazifalar 
ijrosi ishlab chiqarish hajmi va 
sifatini oshirish, aholi bandligini 
va iqtisodiyotimiz barqarorligini 
ta’minlashga xizmat qiladi. Ko‘mir, 
uran va kaolin qazilmalari hajmini 
oshirish bo‘yicha ham imkoniyat 
hamda zaxiralarimiz yetarli. Joriy 
yilda uranni qayta ishlash quvvatini 
ikki  karra ko‘tar ish, kaol in va 
ko‘mir qazib olish hajmini yanada 
ko‘paytirishga doir muhim vazifalar 
ijrosi ta’minlanadi. Shu bilan birga, 
yangi konlarni aniqlash, tarmoq 
korxonalarini modernizatsiyalash, 
t ransformats iya ja rayon lar in i 
amalga oshirish, sohaga xorijiy 
investitsiyalarni jalb qilish borasidagi 
ishlar jadal davom ettirilmoqda.

Faxriddin BOZOROV
(“Xalq so‘zi”) suhbatlashdi.

Jonajon O‘zbekistonimiz yer osti zaxiralariga boy. Bugungi kunda foydalanib kelinayotgan yoki hali 
o‘zlashtirilmagan mislsiz yer osti zaxiralarimiz mavjudki, bu boyliklar mustaqilligimizni mustahkamlash, 
xalqimiz farovonligini yuksaltirish va mamlakatimiz taraqqiyotini jadal rivojlantirishda muhim strategik 
ahamiyatga molik manbadir. Binobarin, Konstitutsiyamizning  
68-moddasida “Yer, yer osti boyliklari, suv, o‘simlik va hayvonot dunyosi 
hamda boshqa tabiiy resurslar umummilliy boylikdir, ulardan oqilona 
foydalanish zarur va ular davlat muhofazasidadir...” deb qayd etilgan. 
Ko‘rinib turibdiki, ona tabiatning bu beminnat in’omidan nafaqat biz, balki 
kelajak avlod ham bebahra qolmasligi kerak. Bunga erishish esa bizning 
muqaddas burchimizdir.

Joriy yil 9-iyul kuni geologiya sohasini yanada rivojlantirish, geologik 
qidiruv va qazib olishni kengaytirish masalalariga bag‘ishlangan 
yig‘ilishda davlatimiz rahbari tomonidan geologiya sohasini xalqaro 
talablar asosida rivojlantirish bo‘yicha aniq vazifalar belgilab berildi. 
Shulardan kelib chiqib, bugungi kunda sohada qanday ishlar amalga 
oshirilmoqda? Bu xususda Tog‘-kon sanoati va geologiya vaziri Bobir 
ISLOMOVning fikrlari bilan qiziqdik.

Bizning suhbat

Joriy yilning birinchi yarmida eksport hajmi 283,4 
mln. dollarga yetdi. Jumladan,  
212,7 mln. dollarlik mis mahsulotlari eksporti amalga 
oshirilib, mis kuporosi Senegal, Marokash, Serbiya va 
Gvineya kabi davlatlarning  
bozorlariga birinchi marta yetkazib berildi.

«Yagona tibbiyot  
axborot tizimi» 

Ayni paytda yurtimizning har bir hududidagi 
tibbiyot muassasalari faoliyatini raqamlashtirish 
bo‘yicha ishlar izchil olib borilmoqda.

Zamonaviy raqamli texnologiyalar Qoraqalpog‘iston 
Respublikasidagi muassasalarga ham kirib boryapti. 
Xususan, mintaqadagi 188 ta sog‘l iqni saqlash 
muassasasida qator elektron dasturlar takomillashtirilib, 
“Yagona tibbiyot axborot tizimi” joriy etildi. 

Shu maqsadda hududga “Uzinfocom” MChJ va 
tuman tibbiyot birlashmalari axborot-kommunikatsiya 
texnologiyalari bo‘limlaridan 70 nafar yuqori malakali IT-
mutaxassis safarbar qilindi.

“Xalq so‘zi”. 

Tadbirda BMTga a’zo davlatlar o‘rtasida giyohvandlik 
moddalari bilan bog‘liq global muammoni hal qilish va 
unga qarshi kurashishning samarali strategiyalari bo‘yicha 
fikrlashildi.

Oltmishdan ortiq a’zo mamlakatlar delegatsiyalari qamrab 
olingan mazkur tadbirda O‘zbekiston Respublikasi Oliy 
Majlisining Inson huquqlari bo‘yicha vakili (ombudsman) F. 
Eshmatova ham qatnashdi.

Ta’kidlanganidek, ushbu kitob vatanparvarl ikka 
yo‘g‘rilganligi bilan alohida ahamiyatga ega. Unda tarix bilan 
bugungi kun hamohang ekani, zamonaviy texnologiyalardan 
foydalanilgani, jumladan, QR kodlarni mobil qurilmadan 
foydalangan holda o‘qish hamda videotasvirlarni yoshlar 
ko‘rishi mumkinligi aytib o‘tildi.

Shuningdek,  tadbi r  davomida Mi l l iy  gvard iya 
qo‘mondonligiga yosh harbiylar uchun “Men ham harbiy 
bo‘laman” nomli kitobning dastlabki 100 tasi taqdim etildi.


